
Yn  ffodus  iawn ni anafwyd unrhywun  er  i’r  tân  yn adran  iau 
Ysgol  Coedpenmaen  gydio  yn  sydyn  iawn  ar  ail  ddydd  Llun 
tymor yr Hydref. Roedd y plant i gyd wedi eu harwain allan o’r 
ysgol cyn i’r tân ddifrodi to yr adeilad yn llwyr. Erbyn hyn mae 
plant yr Adran Iau yn cael eu haddysg yn adeiladau hen ysgol 
Graig y Wion tra bod y Cyngor Sir yn ymchwilio i achos y tân 
a’r ffordd orau o adfer y safle.   (Llun: Tom Jones) 

Dathlu gyda phiano newydd 

Roedd 15 Medi yn noson o ddathlu ac o ddiolch yng Nghlwb y 
Bont. Wrth i’r aelodau a’u cyfeillion ddathlu penblwydd cyntaf 
Côr y Bont a diolch i lawer o bobl am eu cefnogaeth. 
Yn  ystod  y  noson  cyflwynwyd  piano  newydd  i’r  côr  gan 

Gwmni Gwen. Diolchwyd i Patric, Meinir, Brian a Sara am eu 
caredigrwydd.  “Heb    haelioni  Cwmni  Gwen  baswn  ni  dal  i 
ymarfer  o  amgylch  y  piano  mwyaf  honci  tonc  erioed!” 
dywedodd  yr  arweinydd  Delyth  Caffrey.  Sefydlwyd  Cwmni 
Gwen er mwyn gwireddu breuddwyd Gwen o ddechrau cwmni 
drama ym Mhontypridd. 
Hefyd diolchwyd i Elin Adams, cyfeilydd y côr sy’n symud i 

ardal  y  Barri  a  hefyd  i  aelodau’r  côr  “Flwyddyn  yn  ôl  pan 
feddyliais i a Gav am sefydlu côr ym Mhontypridd feddylion ni 
erioed y byswn ni’n gwneud cymaint o  ffrindiau oes ar hyd y 
daith, yn ogystal a chanu ambell i gân! Dwi’n edrych ymlaen i 
ymarferion nos Lun, ac  i’r bobl  yma mae’r diolch” dywedodd 
Delyth. 

Agorwyd  adeiladau  ysblennydd 
Ysgol Gyfun Rhydfelen ar dechrau’r 
tymor  ­  rhagor  o  wybodaeth  ar 
dudalen 8. 

Llongyfarchiadau  i  Menna  Davies, 
High Mead,  Pentre’r Eglwys  ar  ddod 
yn  fuddugol  yn  yr  unawd  i  ferched 
16­19  oed  yn  yr   Eisteddfod 
Genedlaethol  yn  Abertawe.  Roedd 
Menna yn ddisgybl yn Ysgol Gynradd 
Gartholwg  ac  erbyn  hyn  mae  hi’n 
astudio  safon  Uwch  yn  Ysgol  Esgob 
Llandaf Caerdydd. Mae hi’n gobeithio 
dilyn gyrfa ym myd cerddoriaeth. 

Llwyddiant  Eisteddfodol



‘Dirgelwch Craig y Nos’ 
sgwrs gan Dilwyn Jones 

Nos Fercher 18 Hydref 
Tafarn y Lewis, Pentyrch 

Manylion pellach: 
029 20891577 

CLWB Y 
DWRLYN 

GOLYGYDD 
Penri Williams 
029 20890040 

HYSBYSEBION 
David Knight 029 20891353 

DOSBARTHU 
John James 01443 205196 

TRYSORYDD 
Elgan Lloyd 029 20842115 
CYHOEDDUSRWYDD 

Colin Williams 
029 20890979 

Cyhoeddir y rhifyn nesaf 
ar 3 Tachwedd 2006 
Erthyglau a straeon 
i gyrraedd erbyn 
25 Hydref 2006 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 

Tafod Elái ar y wê 
http://www.tafelai.net 

e-bost 
pentyrch@tafelai.net 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái Cangen y Garth 
Noson yng nghwmni 

Nia Jones 
‘Gwaith Metel‛ 

Nos Fercher, 
11 Hydref 

Neuadd Pentyrch 
Am ragor o fanylion, ffoniwch: 

Carol Davies, Ysgrifennydd 
029 20892038 

Yr Athro Geraint Jenkins 
yn siarad ar y testun: 
‘Y Dewin o Drefflemin’ 

yn Neuadd y Pentref, 
Efail Isaf 

Nos Wener, 6 Hydref 
am 8.00pm. 

CYLCH 
CADWGAN 

CYMDEITHAS 
GYMRAEG 

LLANTRISANT 

Noson Agoriadol 
gyda Dr David Jenkins 
yng Ngwesty’r Windsor, 

Pontyclun 

Nos Wener 13 Hydref 
Manylion:01443 203809 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

Theatr 
Genedlaethol Cymru 
DIWEDDGAN 
Gan Samuel Beckett 

7.30pm  Dydd Mercher 11 a 
Dydd Iau 12 Hydref 

Theatr Sherman Caerdydd 
029 20646900 

Sgript Cymru 
HEN BOBL MEWN CEIR 

Gan Meic Povey 
8pm Nos Fercher 8 ­ Nos 
Sadwrn 11 Tachwedd 

Theatr Sherman Caerdydd 
029 20646900 

Cinio Mawreddog 
a Dawns 

Gwisg : Tei Du 
7.30 yh, Nos Sadwrn 
21ain Hydref 2006 
Yn Y Gyfnewidfa Lo, 

Bae Caerdydd 
Tocynnau : £30 y pen 

neu bwrdd o 10 am £300 
Ffoniwch: Swyddfa’r Eisteddfod: 

029 2076 7777 
Elw at apêl 

Eisteddfod Genedlaethol 
Caerdydd a’r Cylch 2006 

Dewch i 
ymuno â 
chôr 

cymysg 
llwyddiannus  a 

chyfeillgar 
Ymarferion am 7.30yh 
bob nos Sul yn Neuadd 
y Pentref, Efail Isaf. 

029 20890770 

Cwmni’r Frân Wen 
Bitsh! 

Addasiad John Ogwen 
o nofel Eurig Wyn 

7.30yh 20 Hydref 2006 
Theatr Glan yr Afon, 

Casnewydd 
01633 656757



Mae  Menter 
Caerdydd  wedi 
cyhoeddi  llyfryn 
lliwgar  sy’n 
cynnig  nifer 
h e l a e t h   o 
weithgareddau  i 
b l a n t   a g 
oedolion  drwy 
g y f r w n g   y 
Gymraeg. 
Mynnwch  gopi  ­  029  20565658 
neu www.mentercaerdydd.org 

PENTYRCH 
Gohebydd Lleol: Marian Wynne 

YMDDEOLIAD 
Dymunwn ymddeoliad hir a  dedwydd  i 
Eiry  Rochford,  Maes  y  Sarn  ar  ei 
hymddeoliad  ar  ôl  blynyddoedd  fel 
athrawes  Gymraeg  yn  Ysgol  Coed  y 
Lan, Pontypridd. 

CROESO 
Croeso  cynnes  i  Angharad,  Chris  a 
Cadi  Williams  sydd  newydd  symud  i 
Ben  y  Waun  o  Bowys.  Mae  Cadi  yn 
deirblwydd  oed  ac  yn  mynd  i  Ysgol  y 
Creigiau  lle mae wedi gwneud llawer o 
ffrindiau. Pob hapusrwydd i chi fel teulu 
bach yn eich cartref newydd. 
Croeso  hefyd  i  Mrs.  Bassett  i  Field 

Terrace.  Mam Siân, Pentir Hir, yw Mrs. 
Bassett  ac  mae’n  siŵr  y  gwnaiff 
ymgartrefu’n hapus yn ein plith. 

LLONGYFARCHIADAU 
Llongyfarchiadau i Stephanie Dyer ar ei 
chanlyniadau  Safon  A  a  phob  lwc  iddi 
wrth  ddechrau ar  ei  chyfnod  yn astudio 
Cerddoriaeth yng Nghaergrawnt. 

PRIODAS DDA 
Llongyfarchiadau i Nicola Evans a Paul 
Miles  ar  eu  priodas  yn  Llangoed  Hall 
ym mis Awst. Pob hapusrwydd i’r ddau. 
Dymuniadau da hefyd i Catrin, chwaer 

Nicola, sydd yn fyfyrwrig yn y Rambert 
School  of  Ballet  yn  Llundain.  Pob 
llwyddiant i ti yno. 

GENEDIGAETH 
Llongyfarchiadau  i  Sharon  a  Rhodri 
Jones  ar  enedigaeth  eu  merch  fach  – 
Rhian  Ariannell  –  allan  yn  Thoiry  yn 
Ffrainc. Mae ei dwy chwaer fawr, Fflur 
ac  Eiry  wrth  eu  boddau  yn  ogystal  ag 
Elenid,  sef  Mam­gu,  yma  ym 
Mhentyrch. 

DR. WHO 
Mae  cysylltiad  Pentyrch  â  Dr.Who  yn 
parhau!  Soniwyd  eisoes  am  gar 
Vaughan  Jones,  y    cigydd,  yn  cael  ei 
logi ar gyfer y gyfres. Yn ystod yr Haf, 
bu’r  criw  wrthi  yn  ffilmio  ym  Maes  y 
Sarn  ­  yn  chwilio  am  dylwyth  teg  yng 
ngwaelod yr ardd! 

CROESO NÔL 
Mae’n  siwr  bod  disgyblion  Ysgol  y 
Creigiau wrth eu boddau wrth groesawu 
Mrs.  Haulwen  Hughes  yn  ôl  wedi 
cyfnod  o  salwch.  Pob  dymuniad  da 
Haulwen. 

ATHRAWON NODEDIG 
Eleni  ‘rydym  yn  dathlu  canmlwyddiant 
geni y gyfansoddwraig Grace Williams. 
Un  a  oedd  yn  ei  hadnabod  yn  dda  yw 
Eirlys  Davies  gan  ei  bod  yn  ddisgybl 
iddi  tra  yn  yr  ysgol  yn Llundain.  Sonia 
Eirlys  fel  yr  oedd  Grace  Williams  yn 
falch  iawn  o  gael  dwy  Gymraes,  sef 
Eirlys a’i chwaer, yng nghôr yr ysgol. 
Un arall a fu’n ddisgybl i athro enwog 

yw  John Williams.  Athro Celf  John  a’i 
efail  David  yn  Ysgol  Highgate  yng 
ngogledd  Llundain  oedd  Syr  Kyffin 
Williams.  Arferai    alw  John  a  David 
“the  Willams  twins”  a  chafodd  John 
gyfle  i  sgwrsio  gyda’i  gyn­athro  pan 
oedd  arddangosfa  gan  Syr  Kyffin  yn 
Oriel Albany yng Nghaerdydd. 

Priodas Nicola Evans a Paul Miles 

Gwasanaethau Cyfieithu 
Morgannwg Gwent 

GWASANAETH CYFIEITHU AR BAPUR 
(SAESNEG – CYMRAEG / CYMRAEG ­ SAESNEG) 

GWASANAETH CYFIEITHU AR Y PRYD 
(CYMRAEG – SAESNEG) 

GWASANAETH LLOGI OFFER CYFIEITHU 

GWASANAETH O SAFON AM BRIS RHESYMOL 

RHIAN POWELL, CYFIEITHYDD CYMUNEDOL 
MENTRAU MORGANNWG GWENT 

01685 877183 
rhianpowell@menteriaith.org 

CYDYMDEIMLAD 
Cydymdeimlwn  â  Margaret  Curran  a'r 
teulu  Penmaes  ar  farwolaeth  sydyn  ei 
gwr yn ddiweddar. 

SWYDDI NEWYDD 
Pob  dymuniad  da  i  Dr  Cathy  Hartog 
Penffordd  sydd  newydd  ddechrau  ar  ei 
gwaith  fel  athrawes  Bioleg  yn  Swydd 
Lincoln. 
Pob  dymuniad  da  hefyd  i  Catrin 
Heledd,  Penffordd,  sy’n  dechrau  ar 
swydd  newydd  ar  raglen  newyddion 
Ffeil ar S4C wedi cyfnod yn BBC Radio 
Cymru. 

Llyfr Digwyddiadau

TONYREFAIL 
Gohebydd Lleol: 

Helen Prosser – 01443 671577 

YSGOL  GYNRADD  GYMRAEG 
TONYREFAIL  YN  DATHLU 
HANNER CAN MLYNEDD 
Cafwyd  dathlu  mawr  yn  yr  ysgol  a’r 
gymuned ar ddiwedd y  tymor diwethaf. 
Yma ceir blas o’r dathliadau. 
Cafwyd  dau  gynerdd  i  ddathlu: 

cyngerdd  y  plant  dan  5  oed  a 
gynhaliwyd  yn  yr  ysgol,  a  chyngerdd 
blynyddoedd  1­6  a  gynhaliwyd  yng 
Nghanolfan Hamdden Tonyrefail. 
Cyfansoddwyd  englyn  gan  Richard 
Llwyd Jones: 

Hen gwythi dan fygythiad – oedd yr iaith 
Dan Ddrain y dirywiad; 

‘Leni, llwybr ymlyniad 
Yw lôn glir i galon gwlad. 

A’r  newyddion  da  wrth  i’r  ysgol 
wynebu’r hanner can mlynedd nesaf yw 
bod  32  o  blant  wedi  dechrau  yn  y 
dosbarth meithrin y tymor yma – y nifer 
fwyaf ers blynyddoedd mawr. 

Y tri phennaeth rhwng 1955 a 2005 – Mark Rees (y pennaeth presennol), Betsi 
Griffiths a Sue Thomas yn yr aduniad a gynhaliwyd ar gyfer cyn ddisgyblion, 

staff a chyfeillion yr ysgol. 

Cafwyd ras balwnau a lansiwyd ar 
iard yr ysgol.  Yr enillydd oedd Demi­ 
Leigh John.  Teithiodd ei balwn 234 o 

filltiroedd. 

Ensemble telynau dan arweiniad eu 
hathrawes, Mrs Lowri Phillips. 

Blwyddyn 3 yn perfformio yn y 
cyngerdd. 

Yn olaf, cynhaliwyd Ffair Haf i’r 
plant, rhieni a disgyblion ymlacio – 

heblaw am Mr Phillips, athro 
dosbarth blwyddyn 5. 

Martyn Geraint o Bontypridd, un o 
gyflwynwyr newydd Dechrau Canu, 

Dechrau Canmol ar S4C.

Ysgol 
Gymraeg 
Castellau 

YSGOL 
PONT 
SIÔN 

NORTON 

Cydymdeimlad 
Cydymdeimlwn  gyda  Mr  Prys  Hughes 
a’r  teulu  ar  ôl  marwolaeth  ei  dad  yn 
ddiweddar. 

Gwellhad buan 
Dymunwn  wellhad  buan  i  Mrs  Cath 
Morris  sydd wedi  bod  yn  anhwylus  ers 
rhai misoedd. 

Croeso 
Estynnwn  groeso  i Mr Hywel  Thomas, 
gofalwr  newydd  yr  ysgol.  Mae  Hywel 
a’i wraig Luned wedi bod  yn ymwneud 
â  gwahanol  weithgareddau  yn  yr  ysgol 
ers rhai blynyddoedd. Dymunwn yn dda 
iddo yn ei swydd newydd. 

Croesawn  hefyd  Mr  Rhodri  Morgan 
sydd wedi  ymuno  â  staff  dysgu’r  ysgol 
ers Mis Medi. 

Ymweliad o’r Amgueddfa 
Bu Mr Brian Davies o’r amgueddfa ym 
Mhontypridd  yn  ymweld  â  phob 
dosbarth yng Nghyfnod Allweddol 2 yn 
d d i w e d d a r .   T r a f o d w y d   ‘ Y 
Ce l t i a i d ’   (B lwydd yn   3 ) ,   ‘Y 
Tuduriaid’  (Blwyddyn  4),  ‘Oes 
Fictoria’  (Blwyddyn  5)  a  ‘Hanes  yr 
Ardal Leol’ (Blwyddyn 6). 

Elusen McMillan 
Cynhaliwyd  Bore  Coffi  McMillan  yn 
neuadd  yr  ysgol  ar  Fedi  29 a in . 
Disgyblion  Blwyddyn  6  oedd  yn 
gyfrifol am drefnu’r digwyddiad yma. 

Gwasanaeth Cynhaeaf 
Cynhelir ein gwasanaeth Cynhaeaf eleni 
ar  Hydref  20 fed .  Ein  siaradwraig  wadd 
eleni fydd Mrs. Gwen Emyr. 

Oedfa’r Bore Radio Cymru 
Mae’r  plant  yn  brysur  yn  paratoi  ar 
gyfer recordio Gwasanaeth Cynhaeaf ar 
raglen  Oedfa’r  Bore  ar  y  radio  a 
ddarlledir ar Ddydd Sul, Hydref 15 fed . 

Croeso 
Croeso i bedwar aelod newydd o’r staff 
­  Mrs Helen Jones, Mr Arwel Davies a 
Mrs  Bethan  Stiles  yn  athrawon  a  Mrs 
Rhian Pritchard sydd yn cynorthwyo yn 
y  dosbarthiadau.  Croeso  hefyd  i  16  o 
blant bach newydd a ddaeth i’r dosbarth 
Meithrin ym mis Medi. 

Gweithgareddau 
Mae’r  plant  eisoes  wedi  ymuno  â 
chlybiau  rygbi,  pêl  rwyd  a’r Urdd  sydd 
yn cael eu  trefnu gan yr athrawon ar ôl 
ysgol.    Mae  plant  Blwyddyn  5  a  6  a 
phump  o’r  staff  yn  edrych  ymlaen  yn 
arw  at  fynd  i  Langrannog  ar  ddechrau 
mis Hydref ac at y Jambori yn hwyrach 
yn y tymor. 

Cymdeithas Rieni a Ffrindiau 
Cynhelir  y  cyfarfod  cyntaf  nos  Fawrth 
Medi  26  am  7  o’r  gloch.    Croeso  i 
aelodau  newydd.  Diolchwyd  i’r 
Gymdeithas ar ddiwedd tymor yr haf am 
gyfrannu’n  hael  tuag  at  osod  arwyneb 
chwarae  diogel  ar  iard  y  Feithrin  yn 
ystod gwyliau’r haf. 

Myfyrwyr 
Braf oedd cael cymorth Ceri Morgan yn 
y  dosbarthiadau  ar  ddechrau  mis  Medi 
cyn  iddi  ddechrau  ar  ei  chwrs  cynradd. 
Edrychwn  ymlaen  at  groesawi  Stacey 
Bressington  ac Osian Rhys  yn hwyrach 
yn y  tymor.   Croeso hefyd  i Siân Hill a 
Carla Hodges o Goleg Penybont. 

Gwasanaeth Diolchgarwch 
Cynhelir ein Gwasanaeth Diolchgarwch 
ar Hydref 17eg.  Bydd y plant yn casglu 
tuag  at  Tear  Fund  eleni  a  daw  Mrs 
Gwen Emyr i siarad am ei gwaith gyda’r 
elusen honno. 

Digwyddiadau diwedd tymor yr Haf 
Cynhaliwyd  ein  Ffair  Haf  a  Ras 
Fa lwnau  ddydd   Gwener   14eg 
Gorffennaf. 
Fe’i  agorwyd  gan  gôr  yr  ysgol.    Bu 

pawb  wrth  eu  boddau  gyda’r  llu  o 
stondinau,  gemau  a  gweithgareddau 
oedd  ar  gael  i’w  diddanu.  Gwelwyd 
cymeriadau amrywiol megis Sali Mali a 
Sam  Tân  yno.  Llongyfarchiadau  a 
diolchiadau  i  bawb  am  godi  swm 
sylweddol ar gyfer yr  ysgol.   Pwy fydd 
yn  ennill  y  dydd  gyda’r  Ras  Falwnau 
tybed?  Llwyddodd un balwn i gyrraedd 
yr Iseldiroedd llynedd! 

Hwyl Fawr a Chroeso 
Erbyn  hyn,  disgwylir  bod  disgyblion 
Blwyddyn 6 llynedd wedi ymgartrefu yn 
Ysgol Gyfun Llanhari.   Diolch  yn  fawr 
iddynt am eu cyfraniad i’r ysgol a phob 
lwc  iddynt  yn  eu  hysgol  newydd. 
Croeso  mawr  i’n  disgyblion  newydd. 
Mae  43  o  blant  bach  Meithrin  wedi 
dechrau yn yr ysgol yn Nosbarthiadau 1 
a 2. Braf gweld yr ysgol ar dwf!  Croeso 
hefyd  i’n  hathrawes  newydd Miss  Sara 
Mai Williams. 
Mae  Miss  Williams  yn  hanu  o  ardal 
Caernarfon  ac  mae  plant  Dosbarth  1  o 
dan ei gofal. 

Llangrannog 
Ar brynhawn Gwener 22ain Medi bydd 
nifer o blant Blwyddyn 5 & 6 yn gadael 
yr  ysgol  yn  llawn  cyffro  mae’n  siwr,  i 
dreulio  penwythnos  yn  Llangrannog  o 
dan ofal Mrs Hulse, Mr Williams a Miss 
Thomas. Cawn yr hanes yn rhifyn nesaf 
y Tafod. 

Ffeil 
Daeth  criw  o  Stiwdio’r  BBC  i  siarad  â 
phlant  Blwyddyn  6  er  mwyn  ddathlu 
pen­blwydd  Llyfr Mawr  y  Plant  yn  75 
mlwydd  oed.  Da  iawn  chi  Guto 
Cockram,  Siwan  Henderson,  Menna 
Williams, Hanna Davies, Rhys Murphy 
a Lauren Minnett am gymryd rhan yn y 
rhaglen  ‘Ffeil’  a  ddarlledwyd  ar  nos 
Wener 8fed Medi. 

Cyngor yr ysgol 
Mae’r  amser  wedi  dod  unwaith  eto  i 
ethol plant ym mlynyddoedd 2, 3, 4, 5, a 
6.  Pob lwc i bawb a fydd yn ymgeisio. 

Ysgol Gynradd 
Gymunedol 
Gymraeg 
Llantrisant 

Helfa Drysor 
Llongyfarchiadau  i  deulu  Beca  Harri 
Blwyddyn 2 ar ennill yr Helfa Drysor a 
drefnwyd  gan  y  GRhA  brynhawn  Sul 
17eg Medi.  Diolch yn fawr i bawb oedd 
yno  i’n  cefnogi  a’n  helpu  i  wneud  yr 
achlysur yn un llwyddiannus. 

CAROLAU‛R NADOLIG 
Gwasanaeth Arbennig i‛r Dysgwyr 

10.30am,6 Rhagfyr 2006 
CAPEL SALEM, TONTEG 

Lluniaeth yn y Festri ar ôl y 
gwasanaeth 

Parch Peter Cutts 
CROESO CYNNES I BAWB 

(02920 813662)

CYLCH MEITHRIN EFAIL ISAF 
Bob Bore 

Mawrth, Mercher, Iau a Gwener 
9.30  ­  11.30 

Yn Neuadd y Pentref, Efail Isaf 
Manylion: 01443 208806 

TI A FI  BEDDAU 
Bob Bore Mercher 
10.00 ­ 11.30a.m. 

yn Festri Capel Castellau, Beddau 

TI A FI TONTEG 
Bob Dydd Mawrth 

10  ­ 11.30 
yn Festri Capel Salem, Tonteg 

TI A FI CREIGIAU 
Bore Gwener 10 ­ 11.30am 

Neuadd y Sgowtiaid, 
Y Terrace, Creigiau 

Manylion: 029 20890009 

CYLCH MEITHRIN CILFYNYDD 
Bore Llun, Mercher a Iau 

9.30­11.30 
TI A FI CILFYNYDD 

Dydd Gwener 
9.30­11.30 

Neuadd Y Gymuned, 
Stryd Howell,Cilfynydd. 

Manylion: Ann 07811 791597 

GILFACH GOCH 
Gohebydd Lleol: 
Betsi Griffiths 

PENBLWYDD 
Bu  dwy  aelod  o'r  Dosbarth  cwiltio  yn 
dathlu  pen­blwydd  arbennig  yn 
ddiweddar,  felly  cafwyd  parti  bach  i'w 
anrhydeddu.  Roedd  Mrs  Gwyneth 
Abraham  yn  dathlu  ei  phen­blwydd  yn 
93  oed  a  Mrs  Kitty  Jones  ei  phen­ 
blwydd  yn  80oed.  Llongyfarchiadau  i'r 
ddwy. 

CYFNEWID 
Daeth Gŵyl Banc Awst  unwaith  eto ac 
amser  i'r  Spartans  adnewyddu  eu 
cyfeillgarwch  a  phentrefi Montsoreau  a 
Villebernier,  pentrefi  ar  lan  y  Loire  yn 
Ffrainc yn agos i Saumur. 
Wedi cyrraedd roedd Bwffe Croeso yn 

Neuadd Montsoreau  a  chyfle  i  gwrdd  â 
hen  ffrindiau  ac  i  gyfarfod  y  Lletywyr. 
Wedi  pryd  o  fwyd  yn  y  cartrefi  roedd 
Disgo yn Neuadd Villebernier. 
Dydd  Sadwrn  cafwyd  trip  i  Barc 

Futuroscope  yn Poitiers  yr ail  fwyaf  yn 
Ffrainc,  ac  wedi  dychwelyd,  Disgo  a 
Bwffe  yn  Neuadd  Villebernier.  Dydd 
Sul,  wedi  bore  hamddenol  a  chinio 
gyda'r  teuluoedd  cynhaliwyd  y  gêm pêl 
droed  blynyddol  ar  gae  Villebernier  a 
Gilfach a orfu y  tro hwn, ond does dim 
ots  pwy  sy'n  ennill  gan  mai  sbort  yw'r 
cyfan.  Wedi'r  gêm  cafwyd  seremoni 
cyflwyno  anrhegion  yn  Neuadd 
Villebernier ac ar ddiwedd y noson aeth 
pawb  i  dŷ  bwyta  mewn  ogof  ym 
Montsoreau.  Arbenigedd  y  Tŷ  Bwyta 
yw Madarch a chawsom Madarch mewn 
gwahanol  ffyrdd  ar  gyfer  y  pedwar 
cwrs. Daeth bore Dydd Llun yn rhy fuan 
a  rhaid  oedd  ffarwelio  â'r  cyfeillion  ar 
lan y Loire tan y flwyddyn nesaf pryd y 
byddan nhw yn dod i Gilfach. 
Hwn  oedd  yr  28ain  tro  i'r  pentrefi 

gyfarfod. 

Llongyfarchion 
Llongyfarchion  cynnes  i  Dewi  Rees, 
Penywaun,  ar  ei  lwyddiant  yn  yr 
Arholiadau A.S. Bydd Dewi’n  cwblhau 
ei  gwrs  Lefel  A  eleni  yn  yr  Ysgol 
uwchradd  newydd  ar  Gampws  Garth 
Olwg. Pob hwyl i ti Dewi. 
Daeth  llwyddiant  arbennig  i  Meilyr 

Dixey,  Heol  y  Ffynnon  hefyd  yn  ei 
arholiad Lefel A. Mae Meilyr bellach yn 
fyfyriwr  ym  Mhrifysgol  Southampton 
a’i  fryd  ar  astudio  meddygaeth.  Ein 
dymuniadau gorau i ti, Meilyr. 

Astudio yn Sbaen 
Mae  Enfys  Dixey,  chwaer  Meilyr,  yn 
treulio  blwyddyn  o’i  Chwrs  Coleg  yn 
astudio’r  gyfraith  ym  Mhrifysgol 
Asturias yng Ngogledd Sbaen. Pob hwyl 
i ti, Enfys. Cyfle i’w mam, Ann Dixey, i 
gael gwyliau bach yn Sbaen dros hanner 
tymor. 

Gwellhad Buan 
Dymunwn wellhad  buan  a  llwyr  i  Kim 
Raison,  Heol  y  Ffynnon  sydd  wedi 
treulio  cyfnod  yn  yr  ysbyty.  Dymunwn 
yn  dda  hefyd  i  Ed  Thomas,  Heol  y 
Ffynnon  ac  yntau  hefyd  wedi  treulio 
cyfnod  byr  yn  yr  ysbyty  yn  ddiweddar. 
Da deall fod y ddau lawer yn well erbyn 
hyn. 

Cydymdeimlo 
Estynnwn  ein  cydymdeimlad  dwysaf  i 
Hefin,  Lowri  a’r  bechgyn  ym  Mharc 
Nant  Celyn  ar  farwolaeth  tad  Hefin  yn 
Nolgellau ddiwedd mis Awst. 

Cylch Cadwgan 
Fe  fydd  cyfarfod  o Gylch  Cadwgan  yn 
Neuad  y  Pentref,  Efail  isaf  ar  Nos 
Wener,  Hydref  6ed  am  8  o’r  gloch. 
Testun darlith  yr Athro Geraint  Jenkins 
fydd “Y Dewin o Drefflemin”. 

Y Cylch Meithrin 
Mae  Cylch  Meithrin  yn  ogystal  â 
Chylch  Ti  a  Fi  yn  cael  eu  cynnal  yn 
Neuadd y pentref yn Efail Isaf. 
Ar  brynhawn  Iau  y  cynhelir  y  Cylch 

Ti a Fi o chwarter i un o’r gloch tan dri 
o’r gloch. Bydd  y Cylch Meithrin,  sy’n 
cael  ei  arwain  gan  Mrs  Siân  Davies 
(Rhif  ffôn  01443  208806)  ar  gael  ar 
Foreau Mawrth, Mercher, Iau a Gwener 
o 9.30 yb tan 11.30 yb. 
I godi arian i gynnal gweithgareddau’r 

Cylch trefnir Noson Gwis a Chyri ar nos 
Wener, Hydref 20fed, yn Nhafarn y Tair 

Pedol  (Three  Horseshoes)  Tonteg.  Y 
pris  mynediad  fydd  £3.50  a  bydd  y 
tocynnau ar werth yn y dafarn. 

Y TABERNACL 
Priodas 
Llongyfarchiadau  cynnes  i  Siwan 
Thomas  a Simon Oldham ar  eu  priodas 
yng  Nghapel  y  Tabernacl  ar  Ddydd 
Gwener, Medi 1af. 

Trip yr Ysgol Sul 
Cafodd  plant  yr  Ysgol  Sul  a’u  rhieni 
amser  da  iawn  yn  ‘Folly  Farm’  ger 
Dinbych  y  Pysgod  dydd  Sadwrn, Medi 
16.  Roedd  y  tywydd  yn  fendigedig  o 
braf a’r plant wrth eu boddau yn gweld 
yr anifeiliaid a chael hwyl yn y ffair. 

Trefn y Suliau ar gyfer mis Hydref. 

Hydref  1af.  Gwasanaeth  Cymun  o  dan 
arweiniad y Parchedig Eifion Powell 
Hydref  8fed.  Mr  Allan  James, 
Llantrisant. 
Hydref 15fed. Oedfa Deulu. 
Hydref  22ain.  Mrs  Elenid  Jones, 
Pentyrch. 
Hydref  29ain.  Mr  Emlyn  Davies, 
Pentyrch. 

EFAIL ISAF 
Gohebydd Lleol: 
Loreen Williams 

CWLWM BUSNES 
RHONDDA CYNON TAF 

“CYMRAEG YN OES Y 
CYFRIFIADURON” 

Siaradwyr 
Ann Beynon, 

Cyfarwyddwraig Cymru, BT 
Iwan Llion, 

Prif Weithredwr, Vincit Cyf. 

6:00pm Nos Fawrth 
03/10/2006 Tŷ Menter y 
Cymoedd, Abercynon

TONTEG A 
PHENTRE’R 

EGLWYS 
Gohebydd Lleol: 

Sylfia Fisher 

Gigs 
Clwb y 
Bont 

Canlyniadau Arholiadau 
Roedd  canlyniadau  pobl  ifanc  yr  ardal 
sy’n  ddisgyblion  yn  Ysgol  Gyfun 
Rhydfelen  yn   wych   eto  eleni. 
Llongyfarchiadau  arbennig  i’r  canlynol 
a  lwyddodd yn eu Safon Uwch ac sydd 
bellach  yn  gadael  yr  ysgol  i  fynd  i’r 
coleg  neu  i  ddilyn  gyrfa,  sef  Eleanor 
Crowley,  Louise  Brawdly,  Laura 
Jenkins,  Laura  Waring,  Rhys  Hale, 
Liam  Major,  Dylan  Llywelyn,  Bethan 
Keogh, Meilyr Dixey, Eleri Evans, Sian 
Jenkins, Nicola Kearns, Lisa Jones, Lisa 
Webb, Claire Newberry, Sarah Mealing, 
Laura Morris, Angharad Phillips. 
Llongyfarchiadau hefyd i’r rhai a fu’n 

llwyddiannus  yn  yr  arholiadau  Uwch 
Gyfrannol a TGAU. 

Dysgu Cymraeg 
Llongyfarchiadau  hefyd  i  Wendy  Mc 
Phaill o Ffordd y Gollen Tonteg ar gael 
A*  TGAU  Cymraeg  yng  Ngholeg 
Morgannwg. Dim ond ym mis Hydref y 
dechreuodd Wendy ddysgu Cymraeg ar 
ôl ymddeol o’i gwaith fel athrawes. 

Priodas 
Pob  dymuniad  da  i  Lucy  Gillard,  Y 
Padocs,   Pentre’r Eglwys ar ei phriodas 
â  Gethin  Rowlands  o  Meisgin. 
Cynhaliwyd  y  briodas  a’r  neithior  yng 
Ngwesty Treftadaeth y Rhondda, gydag 
Anna ei chwaer, Ella ei nith, Leanne ei 
chyfnither  ac  Elena  ei  ffrind  yn 
forwynion  priodas.  Mae  Lucy  yn  gyn 
ddisgybl  o  Ysgol  Gartholwg  ac  Ysgol 
Gyfun  Llanhari  a  bellach  mae  hi’n 
weinyddes  feithrin  ym  Mhrifysgol 
Caerdydd.    Mae  Gethin  yn  gweithio  i 
Paul  Richards  Interiors.  Byddan  nhw’n 
ymgartrefu yn Nhrefedmwnd. 

Cerddoriaeth 
Llongyfarchiadau  i  Stephanie  Jenkins 
Llannerch Goed   ar ei llwyddiant yn yr 
arholiad  gradd 3 fiola 

Penblwydd hapus 
I  John  Howard  Davies  (Tŷ  Clyd,  Yr 
Eglwys Newydd) ar ei benblwydd yn 80 
mlwydd  oed,  01/10/2006,  oddi  wrth 
Valmai. Hefyd llawer o gariad oddi wrth 
Helen,  Huw,  Becky  a  Jessica  (Llwyn 
Coed, Llanilltud Faerdref). 

Ymgynghorwyr 
Creadigol 

Mae  Gŵyl  Ffilm  Caerdydd  2006  wedi 
penodi dau gwmni creadigol, sydd wedi 
eu  lleoli  yng Nghaerdydd,  i  ymgymryd 
â’r  gwaith  brandio,  dylunio  gwefan  a’r 
ymgyrch  codi  ymwybyddiaeth  yn  y 
cyfryngau  ar  gyfer  yr  Ŵyl  un  ar  ddeg 
niwrnod  o  hyd,  sy’n  cael  ei  gynnal  yn 
sinemau  Canolfan  Celfyddydau’r 
Chapter  a  Cineworld  rhwng  8­18 
Tachwedd 2006. 
Yn  dilyn  proses  dendro  gystadleuol, 

rhoddwyd  y  cytundeb  ar  y  cyd  i 
asiantaeth  dylunio  a  marchnata 
creadigol,  6721  Cyf  ac  ymgynghorwyr 
Cysylltiadau  Cyhoeddus  Cambrensis 
Cyf.
Wedi  dylunio  hunaniaeth  newydd  i’r 

Ŵyl,  mae  6721  hefyd  yn  gyfrifol  am 
nodi  cyfleoedd  marchnata  creadigol  ar 
gyfer yr Ŵyl ar draws y Brifddinas,  tra 
bydd  Cambrensis  yn  canolbwyntio  ar 
godi  ymwybyddiaeth  yr  Ŵyl  ymysg 
deiliaid  diddordeb  a’r  cyhoedd  yn 
gyffredinol  ac  annog  cyfranogiad  gan 
sector ehangach o boblogaeth y ddinas. 
Dywedodd  Mathew  Talfan,  Rheolwr 

Gyfarwyddwr  6721  Cyf,  “Rydym  yn 
falch  iawn  o  gael  ein  dewis  fel  yr 
asiantaeth ddylunio a marchnata ar gyfer 
yr Ŵyl Ffilmiau ac yn edrych ymlaen at 
weithio  gyda  thîm  rheoli’r Ŵyl.  Mae’r 
hunaniaeth gwbl newydd a’r deunydd yr 
ydym yn gweithio arno ar hyn o bryd, i 
gyd  yn  rhan  o’r  broses  o  sefydlu Gŵyl 
Ffilm  Caerdydd  fel  digwyddiad 
arwyddocaol   yn   y  byd   f f i lm 
ryngwladol.” 
Ychwanegodd  Rhodri  Ellis  Owen, 

Cadeirydd  Cwmni  Cysyl l t iadau 
Cyhoeddus  Cambrensis,  “Fel  Gŵyl 
ffilm  bennaf  Cymru,  a  gyda  nifer  o 
gyhoeddiadau  cyffrous  ar  y  gweill, 
rydym yn disgwyl awyrgylch llawn si o 
gwmpas  y  digwyddiad  eleni.  Ein 
bwriad, drwy ein hymgyrch cysylltiadau 
cyhoeddus,  yw  denu  ac  ymglymu 
cymaint  o  bobl  â  phosib  o  bob  ystod  o 
gymdeithas  Cymru  a  thu  hwnt  i  greu 
angerdd  newydd  yn  ymwneud  â  ffilm 
ymysg pobl y Brifddinas.” 

Lucy a Gethin 

Crap  ar  Farddoniaeth  yw  ymgais  pum 
llenor  ifanc,  Aneirin  Karadog,  Catrin 
Dafydd,  Hywel  Griffiths,  Eirug 
Salisbury  ac  Iwan  Rhys,  a  band  i 
berfformio eu cerddi o gwmpas Cymru. 

6 Hydref—Crap ar Farddoniaeth £4 
14 Hydref – Roostafish Noswaith Roc a 
Rôl 8yh £3 
26  Hydref  –  Taith  cylchgrawn  Tidy. 
Bandiau i’w gyhoeddi 8yh £5 
28  Hydref  –  Roostafish  The  Haiku  + 
gwesteion 8yh £3 

Gwersi Cymraeg 
Nos Lun ­ Peint a Clonc, 7.30yh 
Nos Fawrth ­ Dechreuwyr, 7.15yh 
Blwyddyn 3, 7.15yh 

Wythnosol 
7.30 yh Nos Lun 
Aelwyd y Bont, 
Grwp Ysgrifennu Creadigol 
Nos Fawrth  ­  Ymarfer Wonderbrass 
Nos Fercher  ­  Clwb Gwyddbwyll 

Misol 
7.30yh Nos Fercher cyntaf y mis 
Noson Jazz 
Nos Fercher olaf y mis 
Noson Gwerin

YSGOL GYFUN 
RHYDFELEN 

RHYDFELEN NEWYDD 
Gwireddwyd y freuddwyd! Cyrhaeddom 
o’r  diwedd  – mae’r  Rhydfelen  newydd 
wedi agor. 
Ar  ôl  hir  ddisgwyl  ac  ar  ôl  ymdrech 

ddiflino gan nifer fawr o bobl dros nifer 
o flynyddoedd agorwyd drysau’r adeilad 
newydd  i  ddisgyblion  Ddydd  Llun, 
Medi  11eg.    Mae’r  adeilad  yn 
wefreiddiol  a’n  braint  a’n  dyletswydd 
nawr  yw  gwneud  yn  fawr  ohono,  gan 
gyd­weithio  â’r  gymuned  leol  a’r 
gymuned ehangach. 
Os  hoffech  glywed  am  neu  ymuno  â 

dosbarthiadau/cyrsiau  yn  y  Ganolfan 
Ddysgu Gydol Oes ­ cofiwch gysylltu â 
Wendy  Edwards,  Rheolwraig  y 
Ganolfan Ddysgu Gydol Oes. 

Cyfeiriad yr ysgol yw: 
Ysgol Gyfun Rhydfelen 
Campws Cymuned Garth Olwg 
Y Brif  Ffordd 
Pentre’r Eglwys 
Pontypridd 
CF38 1DX 

Rhif ffôn:      01443 219580/1 
Y Wefan:  www.rhydfelen.co.uk 
E­bost:  Rhydfele@btconnect.co 

Rheolwraig y Ganolfan 
Ddysgu Gydol Oes 
Mrs. Wendy Edwards 
Rhif  ffôn:     01443 219589 

GWIBDAITH BLWYDDYN 8 
Ar y nawfed ar hugain o Fehefin cefais i 
a gweddill disgyblion blwyddyn wyth o 
Rydfelen  y  cyfle  i  fynd  i  weld 
a r d d a n g o s f a   yn   Am g u e d d f a 
Genedlaethol  Cymru  ar  farwolaeth  yng 
Nghymru  ac  yna  mynd  i  weld  un  ai 
“Cats” neu’r ffilm “Poseidon”. 
Aethom yn gyntaf ar fws o’n hysgol i 

Gaerdydd  i’r  amgueddfa  i  weld  yr 
“Arddangosfa  Farwolaeth”.  Roedd  yn 
arddangosfa wahanol iawn.  Cawsom ni 
ein    gwahanu  i  naw  grŵp  i  fynd  o 
gwmpas  yr  amgueddfa.    Roedd  yr 
arddangosfa yn sôn am sut oedd pobl yn 
lladd pobl yng Nghymru yn adeg 4000­ 
3000cc.    Hefyd  roedd  yna  lawer  o 
ffyrdd i ladd a sut yr oedd y lladdwyr yn 
claddu’r cyrff a pha fath o salwch roedd 
pobl  ym  marw  ohono  yn  adeg  4000­ 
3000cc.   Roedd  yna  lawer o bethau  i’w 
ddarllen  yno  a  phethau  tu  ôl  i  wydr  i 
edrych arnynt, fel esgyrn a replica o ben 
rhywun.    Roedd  yr  ystafell  yn  dywyll 
iawn  ond  roedd  y  golau  oedd  yno  yn 

glyfar iawn.  Roedd cyrff ar y llawr, fel 
y marciau mae pobl yn eu gwneud wrth 
i  rywun gael  ei  ladd.   Un peth  sydd  yn 
aros  yn  fy  meddwl  am  yr  arddangosfa 
oedd  hanes  y  dyn  yma  cafodd  ei  gosbi 
trwy dorri croen ar dop ei ben ac wedyn 
rhwygo’r  croen  i  ffwrdd  oddi  ar  y 
benglog! 
Wedyn aethom  i weld llawer o luniau 

o  bobl  mewn  cymuned  Fwslemaidd,  a 
pha  mor  bwysig  oedden  nhw  yn  eu 
cymuned.  Aethom i fyny grisiau wedyn 
i  ddarn  am  archaeoleg.    Roedd  yr 
arddangosfa  yma  yn  ddiddorol  iawn 
hefyd,  ac  roedd  dyn  yno  yn  trafod 
archaeoleg.   Roedd  y  dyn  yn  siarad am 
ei  swydd,  fel  archeolegwr,  ac  roedd  yn 
dangos  esgyrn  i ni,  esgyrn  ffug  plastig, 
oedd  mewn  daear  ffug,  fel  y  rhai  mae 
archeolegwyr  yn  eu  ffeindio  wrth 
weithio.   Roedd  yn  sôn wrthym am  sut 
oedd  y  person  yma wedi marw  a  pham 
oedd yn gwisgo breichled aur, a chael ei 
gladdu  hefo’i  gleddyf.    Roedd  yn 
ddiddorol iawn. 
Ar  ôl  gweld  yr  arddangosfeydd 

roedden  ni  i  gyd  yn  cyfarfod  fel 
blwyddyn cyn mynd allan  i’r dre  i gael 
amser rhydd i siopa a chael bwyd cyn i’r 
perfformiadau  ddechrau.    Roedd  yn 
gyfnod hwylus a chawsom lawer o hwyl 
yn  mynd  o  gwmpas  Caerdydd  hefo’n 
ffrindiau.    Ond  y  peth  gorau  am  y 
diwrnod oedd pawb yn mynd i ffwrdd i 
weld    perfformiadau  o  “Cats  a 
“Posiedon”.    Cefais  i'r  cyfle  i  fynd  i 
weld “Cats” hefo Mrs. Gwawr Davies a 
Miss  Jennifer  Evans  a  49  o  fy  nghyd 
ddisgyblion  ym  mlwyddyn  wyth. 
Roedd  o  yn  gyfle  arbennig  i  ni  weld 
“Cats”  oherwydd  astudion  ni’r  cerddi 
ym  mlwyddyn  saith  yn  ein  gwersi 
Saesneg.    Roedd  y  perfformiad  yn  un 
rhagorol  ac  roedd  y  gwisgoedd  yn 
ardderchog  ac  yn  gwneud  i’r  actorion 
edrych  fel  cathod  ac  roedd  y 
symudiadau yn portreadu cathod yn dda 
iawn hefyd. 
Roedd  y  set  yn  anhygoel,  y  ffordd 

roedd  bwt  y  car  yn  agor  a  chau  a’r 
ffordd  roedd  y  teiar  yn  codi    a’r  holl 
awyrgylch  o’r  llwyfan.    Roedd  yn 
goleuo i gyd ac roedd y ffordd roeddent 
yn  newid  lliw’r  llwyfan  i  greu 
awyrgylch pwrpasol yn glyfar iawn, pan 
roedd  yn  rhan  “Macavity  the  Mystery 
Cat”, roedd yn dywyll iawn ac yn goch, 
ac yna pan oedd yn hapus roedd y golau 
yn  llachar.    Roedd  y  caneuon  yn wych 
ac roedd y canu yn fendigedig, yn glir a 
dealladwy.    Roedd  y  perfformiad  tua 
dwy  awr  hefo  egwyl  yng  nghanol  y 
perfformiad i chi gael hufen ia ac awyr 
iach  os  dymunech.    Ar  ôl  gweld  y 
perfformiad  cawsom  siwrne  bws  yn  ôl 
i’r ysgol ym Mhontypridd i fynd adref. 
Tra  roedd  52  ohonom  yn  “Cats”  aeth 

gweddill  blwyddyn  wyth  i  weld 
“Poseidon”  ac  roedd  y  criw  oedd  wedi 
mynd  yn  dweud  ei  fod  yn  ffilm  dda 
iawn  a  gwerth  ei weld.   Roedd hwn yn 
drip  ysgol  dda  iawn  ac  nid  ydwyf  yn 
gallu meddwl  am  ffordd  well  i  dreulio 
prynhawn,  ond  hefo  Macavity, 
Skimbleshanks,  Old  Deuteronomy, 
Mungojerrie,  Rumpelteazer,  Rum  Tum 
Tugger, Jennyanydots, Bustopher Jones, 
Rizzabella,  Gus,  Mr  Mistoffelees  a 
gweddill y “Jellicle Cats”.  Ydych chi? 
Bethan Walkling, Blwyddyn 8. 

T A I TH   B LWYDDYN   7   I 
OAKWOOD 
Ar  ddydd  Iau  29ain  o  Fehefin  aeth 
disgyblion  Blwyddyn  7  a  9  i  Barc 
Oakwood  yng  Ngorllewin  Cymru,  a 
daeth  llawer    o’r  athrawon  gyda  ni  i 
ymuno yn yr hwyl a  sbri.   Roedd pawb 
mor  gyffrous  i  fynd  yno  a    phan 
gyrhaeddon ni, aeth pawb yn syth am y 
“rollercoster”  uchel  newydd  o’r  enw 
“Speed”.    Ond  dim  ond  rhai  o’r 
disgyblion a fentrodd i fynd arno! 
Yn ystod  y dydd, daeth pawb o hyd  i 

rywbeth  yr  oeddynt  yn  ei hoffi,  rhai  yn 
mynd ar bethau uchel, a rhai yn mynd ar 
y  pethau  llai  ofnus,  ond  mwynheuodd 
pawb.  Cafodd llawer o bobl eu gwlychu 
ar  ôl  mynd  ar  “Hydro”  y  reid  mwyaf 
gwlyb yno ac roedd rhai yn teimlo tipyn 
bach  yn  sâl  ac  yn  edrych  braidd  yn 
welw ar ôl bod ar “Bounce”. 
Gwelwyd  Miss  Lewis,  Miss  Evans, 

Miss Thomas a Mr Caffrey yn mentro ar 
y cychod pedlo ac yn crasio i mewn i rai 
o ddisgyblion blwyddyn 7 ar yr un pryd! 
Aethant  ar  “Hydro”  hefyd  ac  roedden 
nhw’n wlyb domen! 
Roedd  y  tywydd  yn  braf  dros  ben  ac 

yn  eithriadol  o  dwym!    Serch  hynny, 
doedd neb yn cwyno oherwydd sut hwyl 
fyddai fe petai hi’n glawio?  Dim, siŵr o 
fod. 
Ar  y  ffordd  adref  roedd  pawb  wedi 

blino’n  lan  ond  cytunwyd  bod  y 
diwrnod yn wych.  Roedden ni i gyd yn 
ddiolchgar iawn i’r athrawon am drefnu 
diwrnod mor arbennig. 

Stephanie Jenkins, Blwyddyn7 

Llyfrgell a Chanolfan Dysgu 
Gydol Oes Garth Olwg

Cornel 
y 

Plant 

TAITH BLWYDDYN 9 
I OAKWOOD 
Ar  ôl  taith  boeth,  hir,  gyffrous  ac  ar 
waethaf  gyrrwr  braidd  yn  bigog, 
cyrhaeddon ni Barc Oakwood am un ar 
ddeg  o’r  gloch.    Roedd  hi’n  ddiwrnod 
heulog ac  roedd  parc  cyfan  o  antur  o’n 
blaen. 
Brysiodd pawb i drefnu amser ar gyfer 

cael eu  taflu drwy’r awyr ar Vertigo ac 
yna  rhuthro  at  Megaffobia,  Speed, 
Bounce  a’r  Hydro.    Cawsom  lawer  o 
hwyl  yn  edrych  ar  yr  athrawon  yn 
wynebu  eu  hofn  ar  Speed.    Tynnwyd 
lluniau  arbennig  o  Andrew  Ross  ar 
Megaffobia,  roedd  y  profiad  yn  ddigon 
amdano bron! Llwyddodd Bethan Alys i 
ollwng  ffôn  Stephanie  i  galon  un  o’r 
reidiau  a  bu’n  rhaid  i’r  peiriannydd 
rwystro’r  gweithgaredd er mwyn achub 
y ffôn  ­ da iawn Bethan! 
Ar  ôl  perfformiad  Aled  Swain  ar  y 

llong môr  ladron mae’n amlwg nad oes 
gyrfa  ar  ei  gyfer  gyda  Barti  Ddu! 
Cyrhaeddodd pawb yn ôl wrth y bws am 
bedwar  o’r  gloch  ar  ôl  diwrnod  gwych 
iawn,  ar  wahân  i’r  disgyblion  doeth 
oedd  yn  dal  i  wibio  yn  wallgof  ar 
Megaffobia  –  doedd  yr  athrawon  ddim 
yn  hapus  eu  bod  yn  hwyr.    Ond  yn  ôl 
Sammy roedd y lluniau o flwyddyn naw 
yn  llenwi Megaffobia  yn  gwneud  iawn 
am y stŵr! Diolch am ddiwrnod hapus a 
doniol yn Sir Benfro.  Rhyddhad i bawb 
oedd  bod  Mr  Rogers  wedi  goroesi’r 
diwrnod.    Oes  gobaith  am  drip  arall  y 
flwyddyn nesaf Mrs Price? 
Ffion Breese, Blwyddyn 9 

CWIS DIOGELWCH 
Ar  y  degfed  ar  hugain  o  Fehefin  aeth 
tîm o Ysgol Gyfun Rhydfelen  i westy’r 
Heritage  Park  i  gystadlu  mewn  cwis 
ynglŷn â bod yn ddiogel.  Aelodau’r tîm 

oedd,  Mitchell  Jenkins,  Sarah  Reeves, 
Gwenan Rodgers,  Andrew Ross  a  Sam 
Dixon. 
Roedd  chwe  rownd,  y  cyntaf  oedd 

gwybodaeth cyffredinol, roedd yr ail yn 
seiliedig ar bamffled  y swyddfa gartref, 
“Be  Safe,  Be  Secure”,  y  trydydd  ar 
ffonau  symudol  a  “Neighbourhood 
Watch”, y pedwerydd ar fideo, y pumed 
ar  y  gyfraith  ac  roedd  y  rownd  olaf  yn 
fersiwn anoddach o rownd dau. 
Er  bod  tîm Rhydfelen wedi  dysgu  eu 

gwaith  yn  drylwyr  ac wedi  rhoi  cant  y 
cant  i  mewn  i  ateb  y  cwestiynau,  clod 
arbennig i Mitchell Jenkins a oedd wedi 
ateb  bron  bob  cwestiwn  yn  rownd 
pedwar yn gywir, nid oeddem yn ddigon 
da  i  ennill  yn  erbyn  y  naw  ysgol  arall. 
Daethom  yn  drydydd,  un  pwynt  tu  ôl  i 
Ysgol Cymer, ac ychydig o bwyntiau tu 
ôl i’r ysgol fuddugol, sef Ysgol Treorci. 

Andrew Ross, Blwyddyn 9 

Cysylltwch y 
dotiau i 

ddarganfod un 
o‛r anifeiliaid 

sy‛n gaeaf gysgu 

Mae‛r hydref wedi cyrraedd a llawer o 
anifeiliaid yn paratoi ar gyfer y gaeaf 

Pa anifeuliaid sy‛n cuddio yn y llun? 
Lliwich y llun

MENTER 
IAITH 

ar waith yn 
Rhondda 
Cynon Taf 

01443 226386 

www.menteriaith.org 

GWNEUD  MWY  GYDA  LLAI  O 
GYFARFODYDD 
Dyna  nod  ad­drefnu  pwyllgor  gwaith  a 
chyfarfodydd  y  Fenter  yn  ystod  y 
flwyddyn nesaf gyda’r awgrym o gwrdd 
dim  ond  5  gwaith  mewn  blwyddyn  yn 
hytrach  nac  yr  wyth  cyfarfod  neu  fwy 
sydd  gennym  ar  hyn  o  bryd.  Gobeithio 
bydd  hyn  yn  help  i  bobl  ymuno  yn  y 
gwaith. 

CYFARFOD BLYNYDDOL 19/10/06 
Bydd Pwyllgor Gwaith newydd yn cael 
ei ffurfio yn ein cyfarfod blynyddol sy’n 
cael  ei  gynnal  am  7pm  ar  19eg Hydref 
2006  yn  y Ganolfan Dysgu Gydol Oes 
Dwyieithog  newydd  yng  Ngarth  Olwg. 
Chi’n  gwybod,  Ysgol  Uwchradd 
Rhydfelen.  Peter  Griffiths,  Pennaeth 
Rhydfel en ,   a  Wendy  Edwards 
Cyfarwyddwr  y Ganolfan  newydd  fydd 
yn siarad yn y cyfarfod.   Mae lle i bobl 
newydd ymuno â’r pwyllgor gwaith ac y 
mae croeso  i chi  ffonio  i drafod hyn os 
ydych am wneud ­ 07976 167086. 

SESIYNAU AGORED I’R FENTER 
GWRDD Â’R CYHOEDD 
Os oes diddordeb gyda chi yng ngwaith 
y Fenter dewch i gwrdd â fi, gweddill y 
staff  ac  aelodau  rhai  o’n  pwyllgorau 
mewn  cyfres  o  sesiynau  agored  a 
gynhelir  yn  ystod  yr  wythnosau  nesaf 
gyda  bwffe  a  chyfle  dwyieithog  i  bawb 
ar gael ymhob un. 
Mae Sesiwn Agored Llantrisant  yn Y 

Tŷ Model  rhwng  11.30am  ­  1.30pm ar 
29/09/06 ac rydym wedi gwahodd Helen 
Mary  Jones AC Plaid Cymru  i  ddweud 
ychydig o eiriau hefyd  i weithwyr y Tŷ 
Model  a  chriw  dysgwyr  bore  coffi’r 
bwtsiars a chi hefyd! 
Ar  nos  Fawrth  03/10/06  bydd  Ann 

Beynon BT yn  annerch Sesiwn Agored 
Cwlwm Busnes y Cymoedd am 6pm yn 
adeilad  Venture  Wales,  Abercynon  a 
bydd  cyfle  i  bobl  busnes  yn  arbennig  i 
ddysgu mwy  am  ein gwaith ac  ystyried 
sut  allem  gydweithio.  Os  hoffech  chi 
wybod am ddyfodol y Gymraeg yn Oes 
y  Cyfrifiaduron,  rhwydweithio  a  phobl 
busnes  Cymraeg  yn  gystal  â  chwrdd  â 

staff y Fenter dewch. 
Dyn  ni  wir  eisiau  gwybod  pam  bod 

rhai pethau yn gweithio a phethau eraill 
yn  llai  poblogaidd,  pam  bod  pobl  yn 
fodlon  teithio  a  chefnogi  rhai 
digwyddiadau  ond  a  llai  o  ddiddordeb 
mewn digwyddiadau eraill. 

CYDLYNU A GWERTHFAWROGI 
TÎM MAWR O WEITHWYR IAITH 
Rydym wedi arfer a gweld llawer o bobl 
yn  hyrwyddo  ond  roedd  yn  braf  iawn  i 
weld  cyfarfod  cydlynu  llawn  iawn  o 
bobl  frwd  yn  rhannu  gwybodaeth  a 
s yn i a dau   a   ch ei s i o   da t b l ygu 
partneriaethau  o’r  newydd.    Buodd 
Steffan  Webb  (Menter  Iaith),    Rhian 
Powell  (Menter  Iaith),  Rhian  James 
(Menter  Iaith  &  CYD),  Rhianydd 
Dutfield  (MYM), Delyth Southal  (Urdd 
Gobaith  Cymru),  Nicola  Evans  (CIC), 
Rhodri  Wyn  Thomas  (Interlink), 
Lindsay  Jones  (Cymunedau’n  Gyntaf), 
Sonia  Williams  (Gwirfoddolwyr  CSV), 
Sarah  Thomas  (YGG  Llanhari),  Craig 
Spanswick  (YG  Cymer),  Catrin 
Williams  (YGG  Cymer),  Cath  Craven 
(TWF),  Linda  Davies  (MYM),  Brett 
Duggan  (Clwb  y  Bont),  Lowri  Owen 
(MYM),  Ann  Angell  (MYM)  i  gyd  yn 
cyfarfod  a  chafwyd    ymddiheuriadau 
gan  Lowri  Thomas  (YG  Rhydywaun), 
Siwan Hill (YG Llanhari), Malvina Ley 
(Merched  y Wawr),  Caroline Mortimer 
Cyngor  (RhCT),  Penri Williams  (Tafod 
Elai).  Dwi  ddim  wedi  arfer  a  nodi 
enwau  pawb  yn  y  papur  ond  dwi’n 
credu  y  bydd  pobl  yn  synnu  at  faint  o 
waith  a  faint  o  ymdrech  sy’n  cael  ei 
wneud  i  hyrwyddo’r  Gymraeg  yn  yr 
ardal.  Os  ydych  chi’n  cynrychioli 
asiantaeth  sy’n  cynnig  gwasanaeth 
Cymraeg  n eu   e i siau  datblygu 
gwasanaeth Cymraeg dewch i’r cyfarfod 
nesaf a fydd ar 09/02/06. 

NADOLIG YN BAROD 
Ai fi yw’r un cyntaf i siarad am Nadolig 
eleni?  Mae  gwasanaethau  dysgwyr  yn 
cael  eu  trefnu  yn  Aberdâr  ac  yng 
Nghapel  Salem Ton­teg  ac  y mae  cinio 
Dolig Aberdâr  eisoes wedi  cynllunio  ar 
gyfer  dydd  Mawrth  19  Rhagfyr.    Mae 
cynlluniau  hyd  yn  oed  yn  fwy 

uchelgeisiol yn Aberdâr gyda’r syniad o 
gael  Ffair  Nadolig,  Groto  Siôn  Corn 
Cymraeg  a  stondinau  cardiau  a  llyfrau 
yn  y  dref  ar  ddydd  Sadwrn  25/11/06. 
Gwn y gall fod yn anodd prynu cardiau 
a  llyfrau  Cymraeg  os  nad  oes  modd 
cyrraedd  Siop  y  Bont  Pontypridd  neu 
Ganolfan Yr Urdd Merthyr. Does bosib 
bod 'na le am siop yn Aberdâr hefyd? 

CICIO LLAWN BYWYD 
Mae  partneriaeth  ieuenctid Yr Urdd,  Y 
Fenter  a’r  Cyngor  yn  prysur  weithio 
gydag  Ysgol  y  Cymer,  GTFM  a 
Phrifysgol  Morgannwg  er  mwyn  creu 
opera sebon Cymraeg newydd a fydd yn 
cael  ei  darlledu  ar  radio  GTFM  yn  y 
Gwanwyn. Mae Cyngor  y Celfyddydau 
yn ystyried ariannu peth o hyn ac y mae 
Angharad  Devonald  a  Gareth Miles  yn 
gweithio  ar  wahanol  syniadau.  Mae 
pawb  yn  edrych  ymlaen  a  mawr  yw’n 
diolch  i  Nicola  Evans  CIC  sydd  wedi 
gwthio’r  prosiect  ymlaen  fel  rhan  o 
Strategaeth  Drama  CIC  yn  ystod  y 
misoedd  diwethaf. Maen nhw hefyd  yn 
mynd  i Theatr y Sherman i weld drama 
Gymraeg  ar  09/11/06  ac  y  mae 
manylion  llawn  ar  gael  ar  01685 
882299.    Erbyn  hynny  y  bydd 
cylchgrawn CICIO wedi  ymddangos  ac 
ar werth ymhob ysgol a chlwb ieuenctid 
da.  Fel  rhan  o Strategaeth Cerddoriaeth 
CIC  bydd  “Coda”,  enillwyr  Brwydr  y 
Bandiau 2006 yn perfformio yn Llanhari 
a  Rhydfelen  gyda’r  grŵp  poblogaidd 
lleol “Anweddus”. 

CLYBIAU CARCO GWYCH 
Mae 12 clwb ar ôl ysgol gennym ar hyn 
o bryd wedi ail agor ar ôl gwyliau’r Haf. 
Mae  gweithgareddau  chwaraeon,  celf  a 
chrefft  a  phartïon  McDonalds,  nofio  a 
gwahanol weithgareddau ar gael yn syth 
ar  ôl  ysgol  yn  Aberdâr,  Abercynon, 
Bronllwyn,  Castellau,  Dolau,  Evan 
James,  Garth  Olwg,  Llantrisant, 
Llwyncelyn,  Rhydygrug,  Twynyrodyn 
ac  Ynyswen.  Mae  o  leiaf  dau  aelod  o 
staff  yn  gweithio  ymhob  clwb  ac 
weithiau  tri neu  bedwar. Y  ratio  staffio 

Delyth Southal (Urdd) a Nicola Evans (CIC) 

Rhodri Wyn Thomas (Interlink) a 
Brett Duggan (Clwb y Bont)

CYDNABYDDIR CEFNOGAETH 

I’R CYHOEDDIAD HWN 
www.bwrdd­yr­iaith.org 

Y dewrion yn 
darogan 

Gyda’r  tymor  rygbi wedi  hen  gychwyn 
–  a  hyfforddwr  cenedlaethol  newydd 
wrth y llyw – dyma fentro gofyn i nifer 
fechan  o wybodusion  y  gêm  roi  cynnig 
ar  ddyfalu  sgôr  y  pum gêm ryngwladol 
sy’  yng  nghalendar  rygbi  y  gwanwyn 
nesa: 
Geraint Wyn Davies, Groesfaen 
4/2/07  Cymru – 31  Iwerddon – 23 
10/2/07  Yr Alban – 16  Cymru – 27 
24/2/07  Ffrainc – 29  Cymru – 17 
10/3/07  Yr Eidal – 21  Cymru – 15 
17/3/07  Cymru – 23  Lloegr – 18 

Aldyth Cole, Penybont 
4/2/07  Cymru – 18  Iwerddon – 16 
10/2/07  Yr Alban – 9  Cymru – 21 
24/2/07  Ffrainc – 24  Cymru – 8 
10/3/07  Yr Eidal – 12  Cymru – 15 
17/3/07  Cymru – 19  Lloegr ­ 22 

Ben Jones,Caerffili 
4/2/07  Cymru – 24  Iwerddon – 18 
10/2/07  Yr Alban – 14  Cymru – 32 
24/2/07  Ffrainc – 36  Cymru – 12 
10/3/07  Yr Eidal – 24  Cymru – 26 
17/3/07  Cymru – 21  Lloegr ­ 17 

Morgan Rhys Williams, Creigiau 
4/2/07  Cymru – 25  Iwerddon – 15 
10/2/07  Yr Alban – 12  Cymru – 36 
24/2/07  Ffrainc – 40  Cymru – 27 
10/3/07  Yr Eidal – 9  Cymru – 33 
17/3/07  Cymru – 18  Lloegr ­ 12 

Bethan Thomas, Maesteg 
4/2/07  Cymru – 15  Iwerddon – 18 
10/2/07  Yr Alban – 30  Cymru – 38 
24/2/07  Ffrainc – 30  Cymru – 20 
10/3/07  Yr Eidal – 15  Cymru – 23 
17/3/07  Cymru – 28  Lloegr ­ 23 

Huw F. Lewis, Pontypridd 
4/2/07  Cymru – 16  Iwerddon – 11 
10/2/07  Yr Alban – 14  Cymru – 18 
24/2/07  Ffrainc – 13  Cymru – 9 
10/3/07  Yr Eidal – 6  Cymru – 12 
17/3/07  Cymru – 22  Lloegr – 23 
Difyr  ‘te?  Dewch  ‘n  ôl  atom  yn  y 

gwanwyn  i  ddarganfod  p’run  ai 
mentrus,  ffôl,  ceidwadol,  un­llygeidiog, 
gwlatgarol  ynteu  realistig  fu  ein 
‘pyntars’! 
Dim gwobr  –  jest  y  clod,  y mawl  a’r 

bri  a  chopi  ychwanegol  o  Tafod  Elái! 
Pob  lwc  i’n  tîm  cenedlaethol,  fodd 
bynnag – a Gareth Jenkins yn ogystal. 

ydy  1  aelod  o  staff  i  bob  wyth  plentyn 
ac y mae ambell  i glwb yn denu hyd at 
30  o  blant  ambell  i  noson.  Cynhaliwyd 
cyrsiau  Cymorth  Cyntaf,  Hylendid 
Bwyd, Amddiffyn Plant, Bwyta’n Iach a 
Chwaraeon i’n staff. Mae lle i ni gynnig 
cyfweliad i fwy o bobl sydd â diddordeb 
mewn  gweithio  yn  y  Gymraeg  gyda 
chyflog  o  dros  £6.30  a  thal  gwyliau 
sydd  ddim  yn  ddrwg.  Bydd  angen 
gwneud  siec  Heddlu  a  gweithio  at 
gymwysterau  CACHE mewn  gofal  neu 
chwarae  fel  bo’n  addas.  Os  oes 
diddordeb  gyda  chi,  ac  rydych  dros 
18oed  rhowch  alwad  i Helen Davies  ar 
01443 226386. 

ARIAN, ARIAN ARIAN 
Oes mae rhaid cael mwy o arian i gadw 
ein  gwaith  ni  i  fynd  ac  fe  fyddwn  yn 
lansio Pecyn Codi Arian yn fuan iawn i 
gynorthwyo pobl sydd am godi arian i ni 
drwy drefnu bore coffi, neu arwerthiant, 
gadael cyfraniad i ni mewn ewyllys, neu 
wneud  cyfraniad  misol  os  oes  modd 
gwneud. Mae llawer o bobl yn cyfrannu 
bob wythnos wrth wneud eu siopa gyda 
thocynnau  TESCO  neu  ar  lein  mewn 
siopau  megis  John  Lewis,  Virgin 
Records,  M&S,  Littlewoods,  SKY, 
Amazon,  Comet  trwy  wefan  y  Fenter 
sydd eto yn codi arian i ni, costio dim i 
chi ac yn plesio’r siopau’r siopau o dan 
sylw  yn  fawr  iawn.  Cofiwch  fod Dolig 
yn  dod  a  nawr  ydy’r  amser  i  ddechrau 
archebu  eich  nwyddau  Dolig  trwy  ein 
gwefan  ni.  Rhowch  gynnig  arni  trwy 
fynd at www.menteriaith.org 

OES GYDA CHI 
GYFEIRIAD E­BOST? 
Os oes gwnewch yn siwr eich bod wedi 
cofrestri  gyda  ni  er  mwyn  derbyn 
gwybodaeth  am  ddigwyddiadau 
Cymraeg Rhondda Cynon Taf. Mae hyn 
yn  wahanol  i  e­chlysur  Caerdydd.  Os 
ydych  chi  eisiau  manylion  am 
ddigwyddiadau  Rhondda  Cynon  Taf  y 
mae  rhaid  cofrestru  trwy  ein  gwefan ni 
www.menteriaith.org  neu  ffonio  01686 
877183. 

Steffan Webb 
Prif Weithredwr 

Menter Iaith 

Staff Twf a MYM 

GALW POB JONES 
YNG NGHYMRU! 

Dyma'ch cyfle i fod yn rhan o hanes. 
Mae  S4C  yn  trefnu  digwyddiad  go 

arbennig  yng  Nghanolfan  y Mileniwm, 
Caerdydd ar nos Wener, 3 Tachwedd, ac 
yn gwahodd pob Jones yng Nghymru, a 
thu hwnt, i fod yn rhan o'r hwyl. 
Mi  fydd  Caryl  Parry  Jones  yno,  a 

Tammy Jones, Dai Jones, Gwyn Hughes 
Jones  ac  Elin  Fflur  Jones.  A  fyddwch 
chi?
Bydd  y  sioe  Jones  Jones  Jones  yn 

cyflwyno  cerddoriaeth,  dawns  a 
chomedi,  ynghyd  a  gwesteion  arbennig 
a  chystadlaethau.  Yr  hyn  sy'n  nodedig 
am y sioe hon yw y bydd gan bob un o'r 
artistiaid  fydd  yn  cymryd  rhan 
gysylltiad  agos  a'r  enw  Jones,  bydd 
mwyafrif  y  gynulleidfa  hefyd  yn 
Jonesiaid, gydag S4C yn gobeithio  torri 
Record  Guinness  y  Byd  am  gasglu 
ynghyd  y  nifer  fwyaf  o  bobl  sy'n 
rhannu'r un cyfenw. 
Mae'r record ar hyn o bryd  yn cael ei 

dal gan 583 o Norbergiaid a ddaeth at ei 
gilydd  yn  Sweden  ar  20  Gorffennaf 
2004.  Mae  lle  yng  Nghanolfan  y 
Mileniwm ar gyfer 1,600 o bobl ac felly 
mae  Neville  Hughes  o'r  cwmni 
cynhyrchu  Cwmni  Da,  un  o'r  tîm  sy'n 
gyfrifol  am  drefnu'r  noson  ar  y  cyd  a 
chwmni  Mr  Producer,  yn  ffyddiog  y 
bydd y record yn cael ei thorri. 
"Mae cymaint o Jonesiaid yn byw yng 

Nghymru  rwy'n  sicr  y  byddwn  ni'n 
cyrraedd  y  nod,"  meddai.  "Ac  wrth 
gwrs,  mi  fydd  hi'n  sioe  gofiadwy  iawn 
gan y bydd nifer o artistiaid adnabyddus 
a  thalentog  yn  cymryd  rhan.  Mae  `na 
ddewis  da  yng Nghymru ac  ar  draws  y 
byd o artistiaid gyda'r cyfenw Jones! Mi 
fydd Jonesiaid o'r byd chwaraeon, y byd 
ffilmiau, y byd teledu, a'r byd cerddorol 
yn ymddangos." 
Gellir  archebu  tocynnau  ar  gyfer  y 

noson  trwy  gysylltu  â  swyddfa 
docynnau Canolfan y Mileniwm. Mae'n 
bosib archebu tocynnau dros y ffon, ond 
ar noson y sioe mi fydd yn rhaid i bawb 
arddangos prawf gweledol mai Jones yw 
eu cyfenw ­ pasport, neu drwydded yrru. 
Mae'n rhaid gwneud hyn gan y bydd tîm 
o Guinness World Records yn bresennol 
ar  y  noson  er  mwyn  sicrhau  bod  y 
record newydd yn  gwbl  ddilys. Nid  yw 
enwau  cyn  priodi  neu  enwau  a 
chysylltnod yn cyfrif. 
Cysylltwch  â  swyddfa  docynnau 

Canolfan y Mileniwm ar 08700 402000 
(cost galwad genedlaethol). £15 yw pris 
tocyn,  gyda  chonsesiynau  o  £10  a  £5. 
Ond  cofiwch  sicrhau  fod  gennych 
dystiolaeth  weledol  o'ch  cyfenw  ar  y 
noson!

CREIGIAU 

Gohebydd Lleol: 
Nia Williams 

Dymuniadau gorau … 
…  i  Jenny  a  Huw  a’r  plantos  yn  eu 
cartref  newydd  ar  y  ffordd  fawr  yn 
Creigiau.  Siawns  erbyn  iddynt  ddarllen 
y pwt yma byddant wedi ymgartrefu yn 
Naw  Erw  Fach  –  a  bydd  ystafell 
Gwenllian  yn  hollol  barod,  ta  beth! Yn 
ddiddorol – bu Jenny a Huw yn gwneud 
ymchwil  –  gyda  chymorth  yr  hybarch 
Don Llewellyn  –  i  gefndir  y  tir  lle  saif 
eu  cartref  newydd,  a’r  hyn  a  ganfuwyd 
oedd taw Saith Erw Fach ydoedd yr enw 
ar y darn yna o dir a berthynai i’r fferm 
oedd  yno.  Pob  hapusrwydd  yn  eich 
cartref newydd. 

Llongyfarchiadau … 
…i  bobol  ifanc  y  pentref  sy  newydd 
lwyddo  yn  eu  harholiadau  ysgol  –  ac 
sydd  ar  fin  mynd  ymlaen  i  astudio 
ymhellach – 
David  Evans  sy’n  dechrau  cwrs 
peirianneg  awyrennol  ym  Mhrifysgol 
Hertfordshire  yn  Hadfield;  Gethin 
Davies fydd yn dilyn cwrs pensaerniaeth 
ym Mhrifysgol Oxford Brookes; Rhodri 
Brookes  sy’n  mynd  i  UWIC  i  ddilyn 
cwrs  dysgu;  Alun  Biffin  sy’n  mynd  i 
astudio  Ffiseg  ym  Mhrifysgol  St. 
Anne’s, Rhydychen; Steffan Chave sy’n 
mynd i Goleg Casnewydd i ddilyn cwrs 
animeiddio;  Jordan  Beddoe  fydd  yn 
dechrau  ar  ei  chwrs  Sbaeneg  a’r 
Gyfraith  ym  Mhrifysgol  Abertawe; 
Caryl  Griffiths  sy’n  mynd  i  astudio 
Seicoleg  ym  Mhrifysgol  Caerdydd. 
Diolch arbennig i David am ei gymorth! 

Ble ma’ nhw nawr? 
Gogwydd  ychydig  yn  wahanol  y  tro 
hwn.  Trysor  o  lun  –  ac  mae’n  siwr  y 
bydd  nifer  o  ddarllenwyr  y  Tafod  yn 
adnabod  rhai  o’r  wynebau  amlwg  yn  y 
llun  –  ond  welwch  chi’r  hogyn  bach 
brwd  ar  y  dde? Wel,  ers  blwyddyn neu 
ddwy  bellach  mae  Ian  Buckland  a’i 
wraig Sian, a’r merched – Kate a Sophie 
–  a  Lucy  y  retrifar,  yn  byw  rownd  y 
gornel i ni yn Llys Dyfrig. Teulu hyfryd 
–  cyfeillgar,  llawn  hwyl.  Dim  ond 
ychydig fisoedd yn ôl sylweddolom fod 
Ian  yn  siarad  Cymraeg  yn  rhugl  – 
‘diolch  i  athro  hollol  ysbrydoledig’ 
meddai  ef.  Pwy  dybiech  chi,  oedd  yr 
athro  hwnnw?  Wel,  neb  llai  na  John 
Albert Evans! Arwr i lawer! A dyma lun 
o  Ian  –  flwyddyn  neu  ddwy  yn  ôl 
bellach  – gyda  rhai o’i gyd­ddisgyblion 
yn  ysgol Gynradd  Ton  yr Ywen mewn 

ymarfer ar gyfer sioe gerdd ‘Y Dewin o 
Os’  gyda  J.A.  a  Mary  Jones  wrth  y 
piano.  Mae  Ian  yn  gweithio  i  gwmni 
B.T.  ar  hyn  o  bryd  ac  newydd 
gymhwyso yn ddyfarnwr rygbi dosbarth 
cyntaf. Siap pêl anghywir, J.A.!! 

Ymddeoliad 
Dymunwn  yn  dda  i  Roy  a  Sue Davies, 
Ty Siôn ar eu hymddeoliad yr haf yma – 
sydyn fel ag yr oedd! Bu Sue’n athrawes 
yn ysgol Gynradd Llwyncrwn, Beddau a 
Roy  yn  gwasanaethu  ysgol  Gyfun 
Rhydfelen, Pontypridd fel athro ac uwch 
athro am gyfnod go dda. Gobeithio, Sue 
nad oes gormod o jobsys ar y rhestr yna 
ar  gyfer  Roy  waeth  mae’n  rhaid  iddo 
weithio  ar  ostwng  ei  ‘handicap’  golff – 
neu o leia sythu ei ‘ddrives’! 

Graddedigion newydd 
Llongyfarchiadau  mawr  i  Alun  Chave 
sy’  newydd  raddio  o  Brifysgol 
Aberystwyth  gyda  gradd mewn Swoleg 
–  ac  Arwyn  Davies  enillodd  ei  radd 
mewn Cynllunio Gêmau Cyfrifiadurol o 
Brifysgol Teeside, Middlesborough. Pob 
lwc  i’r  ddau  wrth  iddynt  chwilio  am 
swyddi yn eu meysydd arbenigol. 

Merched y Wawr – Cangen y Garth 
Cafwyd  noson  agoriadol  hefo  ‘swing’! 
Daeth  criw  da  ynghyd  i  noson  gynta’r 
tymor  yng  nghwmni’r  ddau  gerddor 
ifanc,  amryddawn  Geraint  Herbert  a 
Robert Morgan – y naill yn arddangos ei 
sgiliau  anhygoel  ar  y  piano  a’r  llall  yn 
chwarae’r sax yn fedrus iawn. Cyfuniad 
perffaith  a  rhaglen  ddifyr  iawn  o 
gerddoriaeth  clasurol  a  jazz.  Yna  wedi 
gwledd  gerddorol,  cafwyd  gwledd  o 
flasusfwyd bys a bawb wedi ei pharatoi 
gan aelodau prysur y pwyllgor. Profwyd 
danteithion  hyfryd  ac  anarferol  –  ac  fe 
godwyd  arian  at  apêl  Ty  Hafan  yr  un 
pryd. Dewch, ymunwch â’r ‘Merched’ – 
siawns nad oes yna rywbeth at eich dant 
chi yn ystod y flwyddyn! 

Priodas rhwng de a gogledd! 
Ar  y  pumed  o  Awst  eleni  fe  briodwyd 
Richard Jenkins, unig  fab Gareth a Gill 
Jenkins,  Ffordd  Caerdydd,  Creigiau  a 
Carys Jones, merch Harry a Mair Jones, 
Tywyn,  Gwynedd.  Cynhaliwyd  y 
seremoni  briodasol  yn  Nolgellau  a’r 
wledd  yng  Ngwesty  Ty’n  y  Cornel, 
Tywyn, ar lannau hyfryd llyn Tal­y llyn. 
Gareth  Lewis  o’r  Wîg,  oedd  y  gwas 
priodas  –  cyfaill  agos  i  Richard  ers  eu 
dyddiau  yn  Ysgol  Gyfun  Llanhari.  Nia 
Ellis,  chwaer  y  briodferch  ydoedd  y 
forwyn briodas a Robart a Tomos Ellis – 
neiaint  y  briodferch  ydoedd  y  gweision 
bach  bywiog!  Elin  Ellis  –  nith  fach 
Carys oedd y flodeuferch. Ar ôl diwrnod 
bendigedig  o  ddathlu,  mwynhaodd  y 
gwesteion  arddangosfa  dân  gwyllt  dros 
y  llyn  yn nhywyllwch  y  nos. Treuliodd 
Richard a Carys eu mis­mêl yn Rhufain. 
Ym  Mhrifysgol  Abertawe  gwnaeth  y 
ddau gyfarfod, a bellach mae Richard yn 
Gyfarwyddwr  Ymchwil  i  gwmni 
MRUK  yng Nghaerdydd  ac mae Carys 
yn  bennaeth  adran  Saesneg  yn  Ysgol 
Gyfun Gwynllyw, Torfaen. Maent wedi 
ymgartrefu yn Thornhill, Caerdydd. Pob 
bendith eich dau. 

Priodas 
Ar  y  13eg  o  Awst  eleni  priodwyd 
Rachel  Edwards,  merch  Byron  a 
Morwen, Parc y Bryn – a Steve Jones o 
Benybont,  yng  Nghapel  Bethlehem, 
Gwaelod  y Garth. Cynhaliwyd  y wledd 
briodas  yng  ngwesty’r  Miskin  Manor. 
Fe  aethon nhw  i’r Eidal ar  eu mis mêl. 
Mae’r ddau bellach wedi ymgartrefu ym 
Mhenybont ac mae Rachel wedi dechrau 
swydd  newydd  gyda  Gwasanaethau 
Cymdeithasol  Penybont,  ym  maes 
mabwysiadu.  Athro  yw  Steve,  sy’n 
gwneud ei orau glas i ddysgu Cymraeg! 
Pob bendith! 

Priodas 
P’nawn Gwener, yr wythfed ar hugain o 
Orffennaf,  fe  briodwyd  Catrin  Ellis 
Owen  a  Stephen  Meade  yng  Nghapel 
Bethlehem,  Gwaelod  y  Garth  gan  y 
Parchedigion Cynwil Williams a Gareth 
Rowlands. Cynhaliwyd y wledd briodas 
yn  Maes  Mynach  ac  mae  Arwel  a 
Margaret  yn  dal  i  ymddiheuro  i’w 
cymdogion am yr hwyl  a’r  sbri! Mae  y 
cwpwl  ifanc  yn  byw  yn  Cheltenham  – 
Catrin  San  Francisco,  Hawaii  ac  Efrog 
Newydd.  Pob  hapusrwydd  i  chwi  eich 
dau.  Cyn  bennaeth  Hanes  yn  Ysgol 
Bromsgrove  a  Stephen  yn  gyfreithiwr 
yn  Birmingham.  Llongyfarchiadau  eich 
dau! 

Llun o Western Mail 7 Rhagfyr 1971, 
Ian Buckland yw’r bachgen ar y dde.



13 

Carys a Richard 

Stephen a Catrin 

Jason a Llinos 

Rachel a Steve 

Croeso i’r byd … 
…Morus Caradog Jones! Fe aned Morus 
ar  y  3ydd  o Awst  eleni  i Teleri  a Glyn 
Jones, Ffordd Caerdydd. Mae Morus yn 
frawd  bach  i  Daniel  Calan  a  Iestyn 
Gwyn  Jones.  Cyd­ddigwyddiad  hyfryd 
yw bod Morus wedi cyrraedd y byd yma 
ar  ben­blwydd  ei  fam,  Teleri!  Clyfar, 
‘te?  Roedd  e’n  pwyso  9  pwys  ac  1 
owns! Llongyfarchiadau hefyd i Dad­cu 
a Mam­gu yn Aberystwyth – Audrey ac 
Elfryd  Evans  a  Thad­cu  a  Mam­gu 
Capel Bangor, Enid a Hywel Jones. 

Priodas ym Mhentyrch 
Priodwyd  Llinos  a  Jason  Roberts  ar  y 
deuddegfed  o Awst  eleni  yn Eglwys St 
Catwg,  Pentyrch.  Gweinyddwyd  y 
briodas gan y Parch. Binny. Merch Sue 
a  Selwyn  Roberts,  Parc  y  Felin  yw 
Llinos  sydd  bellach  wedi  ymgartrefu 
yng  Nghaer.  Mae  hi’n  athrawes  yn 
Ysgol  Uwchradd  St  Joseph,  Wrecsam. 
Cerian,  ei  chwaer  oedd  y  forwyn 
briodas,  a’r  gwas  priodas  oedd  brawd 

Gwyddom  fod  gan  yr  hybarch  Brian 
Davies  nifer  fawr  o  ddoniau  –  yn 
academydd; yn chwaraewr rygbi rhyng­ 
wladol;  yn  ‘arwerthwr’;  yn  gantor;  yn 
gymwynaswr; yn storiwr a sylwebydd – 
ac  mae’n  siwr  bod  yna  fwy  –  ond  yn 
ddiweddar  cafodd  Brian  y  cyfle  i 
arddangos  ei  waith  celf  arobryn  yng 
nghynteddau  adeilad  newydd  y 
Cynulliad  yn  y  Bae.  Rhoddodd  y 
‘Western  Mail’  dudalen  ddwbwl  i 
arlunwaith  Brian  yn  ddiweddar  – 
cyhoeddusrwydd  rhag­blaen  i ’r 
arddangosfa ei hun. 

Artist o fri! 

Gwyn Hughes Jones, y tenor enwog, gyda Brian Davies yn y Senedd 

Arbenigedd  Brian  yw  portreadau  –  a 
gŵyr  llawer  yn  lleol  am haelioni  Brian 
wrth iddo gynnig darnau o’i waith i godi 
pres  at  achosion  teilwng  megis  gwaith 
yr  elusen Cystic  Fibrosis,  y  gymdeithas 
Gymraeg leol – Clwb y Dwrlyn a rybgi 
yr  ieuenctid  yma  ym  Mhentyrch.  Os 
buoch  ddigon  ffodus  i  ymweld  â’r 
arddangosfa  basech  wedi  dod  ar  draws 
‘Rhodri Morgan’, ‘Shân Cothi’, ‘Gerald 
Davies’  ac  ‘Owain  Arwel  Hughes’; 
‘Mike Ruddock’, ‘Max Boyce’ a nifer o 
enwogion y genedl. Un o’m ffefrynnau i 
yw’r  ‘hunan­bortread’  gwych.  Os  am 
drefnu  ‘sitting’  cyn  iddo  fynd  yn  rhy 
ddrud – cysylltwch â Brian yn fuan! Pob 
llwyddiant gyda’r gwaith i’r dyfodol.. 

Jason,  sef  Richard.  Yn  ystod  y 
gwasanaeth  bu  Eluned  Scourfield  yn 
rhoi datganiad ar y delyn. Cynhaliwyd y 
wledd  briodas  yng  ngwesty  De 
Courceys.  Cafwyd  Twmpath  dawns  i 
ddilyn yng ngofal Dawnswyr Pen y  fai. 

CREIGIAU 
Parhad

FFYNNON TAF   NANTGARW 
A GWAELOD Y GARTH 

Gohebydd Lleol: Martin Huws 
029 20 811413 neu martin@huws1.fsnet.co.uk 

Gwerthu Cwmni 
Bysiau 

Ar  ôl  dros  30 mlynedd  o  ddatblygu  eu 
cwmni  bysiau  mae  Clayton  Jones  a’i 
wraig  wedi  gwerthu  gwasanaethau 
bysiau  Shamrock  i  Veolia,  cwmni 
rhyngwladol o Ffrainc. Mae gan gwmni 
Shamrock dros 300 o weithwyr a 220 o 
fysiau  o dan  faner Shamrock  a Thomas 
of  Barry.  Bydd  Shamrock  yn  ymuno  â 
chwmniau Bebbs a Pullmans sydd hefyd 
yn rhan o Veolia. 
Bydd Kevyn, mab Clayton  ac Alison, 

yn  gyfarwyddwr  y  cwmni  newydd  a 
disgwyliwr  i’r  perchnogion  newydd 
barhau  i  gynnal  y  gwasanaethau 
presennol  a  datblygu  y  busnes  yn 
bellach. 

MENYW 90 ­ OED: YMOSODIAD 
Mae’r  heddlu’n  dal  i  ymchwilio  i 
ymosodiad ar fenyw 90­oed yn Ffynnon 
Taf ar Awst 29. 
Roedd Nancy Diamond yn cerdded o’r 

Co­op i’r tŷ pan gydiodd llanc yn ei bag 
siopa  oedd  yn  cynnwys  ei  phwrs. 
Gwaeddodd ond nid oedd neb i’w helpu 
ar y  llwybr rhwng  iard Rhys Davies a’r 
rheilffordd.  Aeth  yn  ôl  i’r  Co­op  a 
ffoniodd y rheolwr yr heddlu. 
“Roedd  y  fenyw’n  fregus  a’r  lladrad 

yn warthus,” meddai  llefarydd ar ran yr 
heddlu. “Dylai unrhywun â gwybodaeth 
gysylltu  â  ni.”  Y  rhif  ffôn  yw  01443 
485531. 

MAST: APÊL 
Yn  y  rhifyn  diwetha  cyfeiriwyd  at  gais 
cwmni  O2  UK  i  godi  mast  ffôn  poced 
15­medr  o  uchder  ar  dir  Clwb  Rygbi 
Ffynnon Taf. 
Mae’r  cyngor  sir  wedi  gwrthod 

caniatâd  cynllunio  ond  mae’r  cwmni’n 
apelio  a’r  cynulliad  fydd  yn  ystyried  y 
cais.
Felly  dylai  unrhywun  sy’n  erbyn  y 

cais  anfon  sylwadau  (tri  chopi)  at  y 
cyfeiriad  canlynol:  Yr  Arolygiaeth 
Cynllunio,  Adeilad  y  Goron,  Cathays, 
Caerdydd CF10 3NQ erbyn Hydref  2  a 
d y l a i   d d y f yn n u ’ r   c y f e i r n od 
A/06/1199714. 

AR EI HOL HI 
Trueni amdano. Roedd pennaeth Trenau 
Arriva Cymru i fod i fynd i gyfarfod ym 
Machynlleth yn Awst ond roedd awr yn 
hwyr, am fod y trên yn hwyr. 
“Nid Arriva  oedd  ar  fai  ond Network 

Rail,”  meddai  Bob  Holland,  y  rheolwr 
gyfarwyddwr. 
“Mae’r  pennaeth  wedi  profi  yr  hyn 

sy’n  digwydd  yn  aml  i  deithwyr  rhwng 
yr  Amwythig  ac  Aberystwyth,” 
meddai’r  Cynghorydd  Trefor  Roberts. 
Yr  un  diwrnod  clywodd  pwyllgor 
cydgysylltu  Lein  y  Cambrian  a  Lein 
Amwythig  i  Aberystwyth  taw  dim  ond 
hanner y trenau oedd yn brydlon. 

LLWYDDO GYDA CHLOD 
Llongyfarchiadau  i’r  canlynol  sy’n 
mynd i’r coleg: 
Ffl u r   Angharad,   Astudi aethau 
Cyfryngau  (A),  Cymraeg  (B),  Cemeg 
(C),  sy  yng  Ngholeg  y  Brifysgol, 
Caerdydd ac a fydd yn dilyn cwrs cyfun 

yn y Gymraeg ac Addysg; 

Ffion  Chard,  Astudiaethau  Cyfryngau 
(B),  Saesneg  (B),  a  Mathemateg  (B), 
sy’n  astudio  Astudiaethau  Cyfryngau 
ym Mhrifysgol Abertawe; 

Esyllt Dafydd sy’n dilyn cwrs Dysgu yn 
yr  Ysgol  Uwchradd  yn  Athrofa 
Prifysgol Cymru, Caerdydd; 

Eleri  Hobson,  Astudiaethau  Cyfryngau 
(A),  Hanes  (B),  Cymraeg  (C),  sy  ym 
Mhrifysgol  Cymru,  Aberystwyth,  yn 
astudio  Gwleidyddiaeth  Ryngwladol  ac 
Astudiaethau Ffilm a Theledu; 

Clare  Traylor,  Hanes  (A),  Chwaraeon 
(A),  a  Saesneg  (A),  sy  ym  Mhrifysgol 
Caerwysg. 

Pob lwc iddyn nhw i gyd. 

YR ARGLWYDD A’R AFR 
Bu  llawer  o  drafod  yn  y  wasg  am 
ddigwyddiadau  Medi  11,  2001.  Fy 
ffefryn i oedd colofn Gore Vidal yn The 
Independent a’i ddisgrifiad o ymateb  yr 
arlywydd  George  Bush  ar  y  diwrnod 
mawr. 
Roedd  y  colofnydd  yn  yr  Eidal  ar  y 

pryd  ac  wedi  troi’r  teledu  ymlaen.  Nid 
oedd  yn  siwr,  meddai,  a  oedd  yr 
olygfa’n ddoniol neu’n drasig – George 
mewn ysgol yn Florida, yn darllen stori 
am  afr  i  blant,  stori  oedd  i  fod  i’w 
hysbrydoli. Yn  sydyn,    sibrydodd  gwas 
bach  yn  ei  glust  ac  roedd  yr  effaith  ar 
lygaid yr arlywydd yn fawr. 
Ond  beth  wnaeth  George  nesa,  yn 

wyneb  y  fath  argyfwng?  Wel,  adrodd 
stori’r  afr  i’r  plant.  Pe  bai  George  yn 
blentyn,  beth  fyddai  yn  ei  adroddiad 
diwedd­tymor?  Braidd  yn  ddiofal  yn  ei 
waith? Ddim yn canolbwyntio’n llwyr? 

TEITHIO I SBAEN 
Ry’n  ni’n  dymuno  pob  lwc  i  Gwern 
Llywelyn  a  Lowri  Jones  sy  yn  Vigo, 
Galicia, Sbaen am 10 mis. 
Cafodd  Lowri  help  a  chyngor  y 

Cyngor  Prydeinig  ac  mae’n  dysgu 
Saesneg  mewn  ysgol  uwchradd  yn 
“Ninas  yr  Olewydden”.  Mae  galw  am 
diwtoriaid Saesneg yn yr ardal. 
Galego  neu’r  Aliseg  yw  mamiaith 

60% o  boblogaeth  y wlad  ond  dim ond 
37%  o’r  to  ifanc,  rhwng  16  a  25  oed, 

sy’n  ei  siarad.  Vigo,  lle  mae  mwy  na 
300,000 yn byw, yw’r dre fwya, yn fwy 
na  Santiago  de  Compostela  a  La 
Coruna. 

PERFFORMIAD TRAWIADOL 
Aeth  criw  ohonon  ni  i  Theatr 
Glanyrafon  yng  Nghasnewydd  i  wylio 
An Informer’s Duty gan Gwmni Theatr 
Ieuenctid  Cymru.  Y  cyfarwyddwr  a’r 
awdur oedd Greg Cullen. 
Roedd  yr   epig  am  Rwsia  yn 

nhridegau’r  ganrif  ddiwetha’n  hir  ond 
yn  bwerus,  criw  o  45  o  bobol  ifanc  yn 
cyfuno  meim,  dawnsio  a  ffilm,  yn 
darlunio  grym  y  wladwriaeth  yn  erbyn 
rhyddid y cyfansoddwr Shostakovich. 
Perfformiad trawiadol. Y tro cynta ers 

achau i  fi weld pobol  ifanc yn sefyll ac 
yn  gweiddi  ar  ddiwedd drama. Gobaith 
am y dyfodol. 

DIGWYDDIADAU 

CAPEL  BETHLEHEM,  Gwaelod­y­ 
garth,   10.30am.  Hydref  1:  I’w 
benderfynu;  Hydref  8:  Gwasanaeth 
Diolchgarwch  y  Plant;  Hydref  15:  Y 
Parchedig  Dafydd  Andrew  Jones; 
Hydref  22:  I’w benderfynu; Hydref  29: 
Y Parchedig Ifan Roberts. 

CYLCH  MEITHRIN  Ffynnon  Taf, 
9.30­12, ddydd Llun tan ddydd Gwener. 
Taliadau: £4.75 y sesiwn. Ti a Fi, 1.15­ 
2.30 bob dydd Mawrth. Taliadau: £1.50 
y sesiwn. 

CYMDEITHAS  ARDDWROL 
Ffynnon Taf a’r Cylch: ddydd Mawrth 
cynta’r  mis,  Clwb  Cyn­Aelodau’r 
Lluoedd  Arfog,  Glan­y­llyn.  Manylion 
oddi wrth Mrs Toghill,  029 20 810241.



Os am 
DIWNIWR 
PIANO 
Cysyllter â 
Hefin Tomos 
16 Llys Teilo Sant, 
Y Rhath 
CAERDYDD 
Ffôn: 029 20484816 15 

CAPEL 
SALEM 

TONTEG 
GWASANAETHAU 

CYMRAEG 
DYDD SUL 9.30 - 10.30am 

Y GYMDEITHAS GYMRAEG 
POB NOS WENER 
7.00 - 8.30pm 

Cyfle i fwynhau cwmni 
Cymry Cymraeg. 
(02920 813662) 

1  1  2  3  4  5  6  7 

8 

9  10 

11  12 

11  13 

14  15 

13  16 

17  18 

17  16  19 

20  21  22 

23 

24 

25 

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 20 Medi 2006 

Dyma gyfle arall i chi 
ennill Tocyn Llyfrau. 

Ar Draws 
3.  Y  ?  Ôl  maeth  dda  sy’n  perthyn  i 

waith fferm (9) 
8.  Oes dryswch am yr aderyn? (3) 
9.  Chwe  dyn  llibin  i  ddechrau  yn 

llawn anifeiliaid bychan chwimwth 
sy’n byw ar waed (8) 

11.  Heb  orffen  dy  stori  am  le  i  gadw 
nwyddau (6) 

12.  Ie. Nerys  sy’n  cael  arian  o Siapan 
(3) 

14.  Mae mwnci’n cael tâl rhywsut  (5) 
15.  Fi, Wendi  sy’n  galw  rhywun wrth 

enwau drwg (7) 
17.  Bod â dylanwad ac achosi achlysur 

(7) 
18.  Mae gwŷr yn Lloegr yn cymryd un 

ac un arall am y cerrig (5) 
20.  Mae  Cymdeithas  y  Dysgwyr  yn 

unedig (3) 
22.  Lluniwr  y  croesair  mewn  twll  ac 

ysbeilwr  o’r  Alban  yn  ei  wared 
(3,3) 

23  Colli un o’r ceirios da a dodi yn y 
gadair (8) 

24  Y nod yn y lle hwnnw (3) 
25  Anifeiliaid bychain sionc a welir ar 

eingion (9) 

Atebion Medi 

C 
C R O E S  A  I  R 

L 

CÔR MEIBION TÂF 

CYNHELIR  YMARFERION 
WYTHNOSOL 
YNG NGHAPEL 

Y TABERNACL, YR AIS 
POB NOS SUL AM 7.30 y.h. 

CROESO I AELODAU 
NEWYDD 

Am fwy o wybodaeth, 
croeso i chi gysylltu â: 

Tomos Morse 029 20623365 
Rob Nicholls 07817 540660 

1  P  A  S  T  W  N  P  O  C  E  D 
A  N  A  A  E  Y  W 

D  R  W  G  W  E  I  TH  R  E  D  W  R 
A  R  N  L  W  G 

C  A  T  R  O  D  I  S  Y  F  I 

E  E  D  D  14  B  13 
N  I  A  CH  O  S  I  O  D 

TH  U  16  B  D  E 
FF  R  I  TH  17  C  R  E  D  O  A  U 

E  E  A  N  L  R 
D  A  D  A  N  S  O  DD  I  A  D  A  U 

O  I  C  T  A  E  DD 
G  O  G  O  R  S  A  D  W  R  N 

I Lawr 
1 a 4Disgrifiad  o  rywun  ben  moel  yn 
debyg  i  hyn  a  geir  mewn  casyn  pêl­ 
droed (3,6,5) 
2.  Dwyn  afiechyd  i’r  byd?  Cael 

gwared ohono (5,6) 
4.  Gweler 1. 
5.  Ie, ie, Non sy’n cael ei chysegru ag 

olew (7) 
6.  Dyn ni’n llawn o egni a bywyd (4) 
7.  Nod y lle i wneud calch (4) 
10.  Lled  rwydd  a  neis  yw mwynder  a 

boneddigeiddrwydd (11) 
13.  Y dydd i niwlo. Mae’n ymwneud â 

myfyrdod ar Dduw (9) 
16.  Cer  i  dŷ  Falmai’n  gyntaf,  drysu  a 

symud i dŷ offeiriad (7) 
19.  Lluniwr  y  croesair mewn  twll  eto 

ac  mae  hobbit  yn  ei  wared  y  tro 
hwn (5) 

20.  Mae  10  yn  arw  i’r  hydd  a’r  ewig 
(4) 

21.  Cymryd reid i weld y coed  (4)

Croeso nôl 
Croeso nôl i'r staff a'r plant ar ddechrau 
blwyddyn  ysgol  newydd.  Hoffem 
ddymuno  croeso  arbennig  i  Miss  Anna 
MacDonald  sydd  wedi  ymuno  â  ni  fel 
athrawes  dosbarth  derbyn.  Hoffem 
hefyd  groesawu  staff  a  disgyblion  yr 
ysgol Gyfun i'n safle. Rydym yn edrych 
ymlaen at gyd­weithio gyda chi. Croeso 
cynnes  hefyd  i  Mrs  Wendy  Edwards, 
rheolwraig y Ganolfan Gydol Oes ac yn 
olaf  croeso  i  staff  llyfrgell  Pentre'r 
Eglwys  sydd  bellach  wedi'i  leoli  ar 
gampws Garth Olwg. 

Ysgolion Rhyngwladol 
Llongyfarchiadau  i'r  plant  ac  athrawon 
sydd  wedi  bod  yn  gweithio'n  galed  yn 
trefnu  gweithgareddau  i  hybu  aml­ 
ddiwylliant  o  fewn  yr  ysgol.  Rydym 
wedi ennill yr ail  lefel o wobr Ysgolion 
Rhyngwladol  ac  rydym  yn  gweithio 
tuag  at  ennill  y wobr  lawn.  Bydd  nifer 
fawr  o weithgareddau  yn  digwydd dros 
y flwyddyn ysgol hon a byddwn yn cael 
ein   beirniadu  ar   ddiwedd  mis 
Gorffennaf. Rydym eisoes wedi gwneud 
cysylltiadau  gydag  ysgolion  yn Uganda 
ac  yn  yr  Almaen  ac  rydym  yn  chwilio 
am ragor o bartneriaid dros y byd. 

Y Bws Cerdded 
Rydym yn falch dros ben bod ein hysgol 
ni wedi dechrau bws cerdded. Mae plant 
o  bob  oedran  yn dod  i'r  ysgol  ar  y  bws 
cerdded ac maent yn mwynhau yn fawr. 
Mae'r bws yn dechrau yn Nhonteg ac yn 
dod  trwy  Pentre'r  Eglwys  i'r  ysgol. 
Diolch i'r rhieni sydd yn rhoi eu hamser 
i ofalu am y plant ar y bws. Mae'r plant 

Ysgol 
Garth Olwg 

Y Bws Cerdded 

Taith gyffrous 
Heulwen i’r India 

Rai misoedd yn ôl gwnaethom ddymuno 
yn  dda  i  Heulwen  Rees,  Creigiau,  aeth 
allan i’r India i weithio’n wirfoddol am 
gyfnod  cyn  gafael  yn  ei  hastudiaethau 
meddygol  yn  y  brifysgol  y  tymor  hwn. 
Cafodd Heulwen brofiadau anhygoel fel 
y  gwelwch  o’i  herthygl  hynod  ddifyr 
sy’n  dilyn  –  ynghyd  â  lluniau  go 
arbennig hefyd. 
Ces i amser bythgofiadwy yn yr India 

o  Ionawr hyd  ddiwedd Mawrth  eleni  ­ 
adeg  da  i  fynd,  ar  ôl  y  glaw  mawr  a 
chyn  y  tywydd  crasboeth.  Roedd  y 
tymheredd  yn  y  30au  uchel  ­  digon 
poeth! 
Gwnes  i  fyw  gyda  theulu  yn 

Tirunelveli,  yn Ne Ddwyrain  yr  India  ­ 
o  dan  amodau  eithaf  llym.  Er  bod  y 
teulu yn dlawd roeddynt yn hapus iawn 
ac  yn  groesawgar.  Gwnes  ffrindiau  da 
tra’n aros yno. 
Gweithiais mewn ysbyty yn arsylwi ac 

yn helpu ambell i lawdriniaeth. Gwelais 
sawl  genedigaeth  ‘Caesarian’  a  chefais 
gyfle i fagu ambell fabi. 
Pob  pen   wyth nos   es   i   a ’r 

gwirfoddolwyr  eraill  ar  deithiau  o 
amgylch  y  De.  Gwelais  yr  haul  yn 
machlud  dros  le  roedd  tri  cefnfor  yn 
cwrdd ­  y Môr Arabaidd, Cefnfor India 
a‘r Pacific. 
Es i glinic AIDS i ymweld a thrafod y 

clefyd  gyda’r  staff  a  chleifion.  Mae 
AIDS  yn  broblem  fawr  yn  yr  India  ac 
mae  angen  llawer  o  gymorth  i  addysgu 
pobl sut i osgoi a rheoli’r haint. 
Teithiais  i  Trivandrum  at  glinic 

Ayurvedic  sef  canolfan  lle  mae 
meddygaeth  eiledol  yn  cael  ei  ymarfer. 
Es  hefyd  i  ymweld  â  chlinic  y 
gwahanglwyfus.  Mae’r  haint  yma  yn 
bodoli  yn  yr  India  ond  yn anghyffredin 
erbyn hyn. Cefais fy ngwahodd i briodas 
­  diddorol  iawn  ac  yn  lliwgar  (gelwir  y 
priodfab yn ‘bride‘). 
Dringais  fryniau  a  chyrraedd mannau 

tawel allan o fwrlwm y trefi a phentrefi. 
Roedd  yn  hyfryd  dianc  o’r  swn  a’r 
mosies!  Golygfa  pob  dydd  oedd  gweld 
gwartheg  yn  y  strydoedd  ­  anifail 
sanctaidd  yn  yr  India  ­  ac  Eliffantod  y 
temlau  wedi  eu  haddurno.  Treuliais 
bythefnos yn teithio ar draws yr India ar 

drên gan ymweld â Bangalore, Mumbai, 
Jaipur, Delhi ac Agra. 
Teithiais  gyda’r  bobl  gyffredin  ­  pobl 

g y f e i l l g a r ,   c ym d e i t h a s o l   a 
chymwynasgar.  Dysgais  lawer  am  eu 
diwylliant,  eu  crefydd  a’u  ffordd  o  fyw 
a   gwnes  sawl   ffr ind  newydd. 

wedi  derbyn  hyfforddiant  i  fynd  ar  y 
bws cerdded er mwyn sicrhau eu bod yn 
ymwybodol o ddiogelwch y ffordd. 

Clybiau 
Mae  ein  clybiau  chwaraeon  wedi 
dechrau  cwrdd  ar  ôl  ysgol  bob  nos 
Fercher.  Rydym  yn  falch  i  weld  bod 
nifer o blant wedi dangos diddordeb. 
Bydd  ein  clwb  Cyfrifiaduron,  clwb 

Dawnsio Gwerin a chlwb Urdd yr ysgol 
yn ailddechrau cyn hir. Rydym hefyd yn 
bwriadu  dechrau  clwb  garddio  fydd  yn 
digwydd  yn  rhandiroedd  Pentre'r 
Eglwys.   Bydd  cwmni  "Bigfoot 
production" yn dod atom bob nos Lun i 
gynnal clwb drama i blant yr adran Iau. 

Ffarwelio a Chlwb Carco 
Bellach  bydd  y  Clwb  Carco  yn  cael  ei 
gynnal  yn  yr  ysgol  Gyfun  a  dymunwn 
yn dda iddynt yn eu cartref newydd. 

Eco­Sgolion 
Llongyfarchiadau  i  bawb  ar  ein 
pwyllgor  Eco  sydd  wedi  bod  yn 
gweithio'n  galed  iawn  i  hybu  ailgylchu 
ac  arbed  ynni  yn  yr  ysgol.  Rydym  yn 
falch dros ben ein bod wedi ennill  lefel 
Efydd y wobr. Rydym yn gweithio tuag 
at y lefel arian a'r faner. 

Uchafbwynt  y  daith  oedd  gweld  y  Taj 
Mahal! 
Dim  ond  unwaith  ges  i’r  ‘deli  beli’  ­ 

mae hyn yn record, mae’n debyg! 
Anghofiaf  i  fyth  mo’r  profiad  a 

gobeithiaf  fynd  nôl  i  ymweld  yn  y 
dyfodol.  Heulwen Rees


